
14 ФЕВРАЛЬ –
ЗАҲИРИДДИН МУҲАММАД БОБУР 

ТАВАЛЛУД ТОПГАН КУН

АГРАР СОҲАДА ИСЛОҲОТЛАР 
ИЗЧИЛ ДАВОМ ЭТАДИ

Бу ҳаммамизга аён ҳақиқат аслида. Қайси соҳа 
вакили бўлмасин, шу юрт, шу халқ тинчлиги, 
фаровонлиги йўлида ҳалол хизмат қилмоғи шарт. 
Шу маънода Олий Мажлис Қонунчилик палатаси 
Спикери ўринбосари, O‘zLiDeP Сиёсий Кенгаши 
Ижроия қўмитаси раиси Актам Хаитовни камдан 
кам ҳоллардагина пойтахтда учратиш мумкин. 
Ундаям ўзи раҳбарлик қилаётган парламент қуйи 
палатасидаги йирик фракцияда жиддий сиёсий 
муҳокамалар ё  ялпи йиғилишлар жараёнида 
иштирок этиш учун етиб келади. 

2
СУВ – ҲАЁТ-МАМОТ 
МАСАЛАСИМИ?!

Мен юқорида ўзим истиқомат қилаётган 
кичик бир ҳудуддаги оддий манзарани баён 
қилдим. Бугун вилоятдаги юздан ортиқ 
қишлоқнинг беш юздан ошиқ маҳалла ва 
ҳудудларида ҳам шундай аҳвол. Ҳар бир ариқ 
бўйлаб юрсангиз, кетма-кет ўрнатилган сув 
насосларига дуч келасиз (ҳатто бир ўринда 
солма бошида ёнма-ён ўрнатилган тўрт-бешта 
насосга ҳам кўзингиз тушади). 

Я Н Г И  Ҳ А Ё Т  У Ч У Н ,  Я Н Г И  Ў З Б Е К И С Т О Н  У Ч У Н !

Президент раислигида аграр соҳадаги 
 устувор вазифалар ва режаларга бағишлаб 
ўтказилган йиғилиш жорий ҳафта аввалидаги 
энг муҳим  воқеалардан бири бўлди. 

ИЗЛАГАН 

“БОБУРНОМА”ДА ЯШАЁТГАН
КАТТА КЎНГИЛ ИЗТИРОБЛАРИ

АГРАР СОҲАДА ИСЛОҲОТЛАР 
ИЗЧИЛ ДАВОМ ЭТАДИ

Бу ҳаммамизга аён ҳақиқат аслида. 
Қайси соҳа вакили бўлмасин, шу юрт, 
шу халқ тинчлиги, фаровонлиги йўлида 
ҳалол хизмат қилмоғи шарт. Шу маънода 
Олий Мажлис Қонунчилик палатаси 
Спикери ўринбосари, O‘zLiDeP Сиёсий 
Кенгаши Ижроия қўмитаси раиси Актам 
Хаитовни камдан кам ҳоллардагина 
пойтахтда учратиш мумкин. Ундаям ўзи 
раҳбарлик қилаётган парламент қуйи 
палатасидаги йирик фракцияда жиддий 
сиёсий муҳокамалар ё  ялпи йиғилишлар 
жараёнида иштирок этиш учун етиб 
келади. 

Хуллас, ўтаётган ҳафтада ҳам 
партия лидерининг иш вақти ўта тиғиз 
эканига қуйидаги жонли мулоқотлар, 
учрашувлар мисол бўла олади. 
Оролбўйидаги Хоразм, Қорақалпоғистон 
Республикаси қаерда-ю, водийнинг 
Фарғона, Андижон вилоятлари қаерда? 
Лекин ҳаммасига улгуриш керак.

ЖАМИЯТ

***
ХОРАЗМ вилояти Хива туманига қарашли Истиқлол 

маҳалласидаги хонадонларда ташкил этилган иссиқхона-
лар таърифига тил ожиз. Масалан, ўз ҳовлисидаги 10 сотих 
жойда иссиқхона қурган Шукуржон Отажонова айни қиш 
палласида помидор, булғор қалампири, бодринг ва бошқа 
маҳсулотлар етиштириб, ички бозорга сотиб даромад то-
паётир. 

Яна бир оила бекаси Ҳажарбийи Қурёзова ўзларига 
тегишли уйни оилавий меҳмонхона сифатида ташкил қи-
либ, маҳаллий ва хорижий меҳмонларни Хиванинг гўзал 
табиати, ноёб обидалари ва қадамжолари билан таништи-
ришда беминнат хизмат кўрсатаётгани кўпчиликни қувон-
тирмоқда. Қолаверса, улар ҳам қўшниларига ҳавас қилиб, 
ўн сотихли иссиқхона қуриб, турли хил кўкатлар, исмалоқ, 
картошка етиштиришмоқда. 

Актам Хаитов ўзаро мулоқотда бундай оилаларнинг иш 
тажрибаси билан яқиндан танишиш баҳонасида партия ва 
маҳалла фаоллари бу борада аҳолининг барча қатламлари 
иштирокида фойдали маҳорат дарсларини кўпроқ уюшти-
риш лозимлигини таъкидлади. Ва экин турларини кўпай-
тириш, йилига тўрт мартагача ҳосил олишни йўлга қўйиш 
бўйича тавсиялар берилди. “Нуржаҳонгир Мирзо” фермер 
хўжалиги аъзоларининг фаолияти ҳам кўпчиликка манзур 
бўлди.

Шу тумандаги Парчанхос маҳалласи аҳли асосан гул, 

манзарали ва мевали дарахт кўчатлари етиштириш бўйича 
воҳада довруқ таратган. Маҳаллани ривожлантиришнинг 
асосий драйвери иссиқхона хўжалиги, гулчилик, кўчатчи-
лик йўналишлари ҳисобланади. Бу ҳудудда икки гектарлик 
майдонни эгаллаган иссиқхонани рамзий маънода ўзига 
хос аграр мактаби дейиш ҳам мумкин.

Тажрибали тадбиркор Оллаберган Оллаберганов та-
шаббуси билан қурилган иссиқхонада айни пайтда 50 минг 
тупдан ортиқ гул кўчатлари парваришланяпти. Асосан япон 
сафораси, шафран, виола, филаргония каби гул навлари 
етиштирилмоқда. Қувонарли жиҳати, ўн нафар хотин-қиз 
бу ерда доимий иш билан таъминланган.

– Гул кўчатлари етиштириш нозик, машаққатли, лекин 
сердаромад иш, – дейди гулчилар устози Оллаберган оға 
мамнунлик билан. – Кўчатлар мавсумга қараб етиштирила-
ди. Ҳар бир кўчат турига қараб турлича ишлов берилади, 
парваришланади. Тажриба бўлмаса қийин иш бу. Ишлаёт-
ганлар, аввало, бу нозик соҳанинг сир-асрорларини пухта 
ўзлаштиришлари шарт. Аксинча, даромад олиш жуда қийин 
кечади.

– Маҳалламизда гулчилик ва кўчатчиликни ривожлан-
тириш, асосийси, бандликни таъминлаш, оилалар дарома-
дини ошириш энг машаққатли вазифа, – дейди “Парчан-
хос” МФЙ раиси Ибрагим Атаев. – Бизда деярли ишсиз 
аёллар қолмади. Хусусан, бир нафар эҳтиёжманд аёлга 
субсидия асосида тикув машинаси олиб берилди, 85 нафар 
аёлга деҳқончилик қилиш учун 15 сотихдан ер ажратилди. 
Қолганлари эса маҳаллада иш олиб бораётган гулчиларга 
бириктирилди. 

Мулоқотлар давомида “Ёшлар дафтари”, “Аёллар 
дафтари”да турувчиларга кўпроқ эътибор қаратилаётгани 
айтилди. 

Хонқа туманидаги “Naturella” бренди остида сут ва сут 
маҳсулотлари, ун маҳсулотлари ишлаб чиқарувчи ёш тад-
биркор Шоҳрух Қаландаров ташкил этган кўп тармоқли 
корхонада бугунги кунда 200 нафардан йигит-қизлар иш 
билан таъминлангани бошқалар учун ибрат намунаси эка-
нини алоҳида таъкидлаш керак. Оддий мисол, бу корхона-
нинг сифатли маҳсулотлари аллақачон ўз мижозларига эга. 
Италия технологияси асосида кунига 10 тоннагача сут қай-
та ишланиб, 28 турдаги сут маҳсулотлари халқимиз дастур-
хонига ҳамда тумандаги мактабгача таълим ташкилотлари-
га етказиб бериляпти. Келгусида тажрибали тадбиркор ўз 
иш фаолиятини янада кенгайтириб, маҳсулотларини хори-
жга экспорт қилиш ва қўшимча тармоқларни ишга тушириш 
орқали 250 нафар иш ўрни яратишни мақсад қилган. 

Ушбу гигант корхонада ташкил этилган суҳбат ҳам кўп-
чиликда катта тассурот қолдирди.

Мамлакатимизда экин ерларидан самарали фойда-
ланиш, фермер, деҳқон хўжаликлари ва томорқа ер эга-
ларининг ҳуқуқ ва қонуний манфаатларини ҳимоя қилиш, 
қишлоқда фуқароларнинг бандлиги ва фаровонлигини 
ошириш бўйича олдинда турган долзарб масалалар ҳам 
ўзаро мулоқотлар ва Янгибозор, Хонқа ва Боғот туманла-
рида ўтказилган семинарларда муҳокама қилинди. 

Тадбирлар доирасида “Бир ҳудуд – бир маҳсулот” 
тамойили асосида деҳқон хўжаликлари фаолиятини таш-
кил этиш борасидаги ишлар, экспортбоп маҳсулотларни 
етиштириш тажрибалари намойиш этилди. 

Таъкидлаш жоизки, Ер кодекси ҳамда “Деҳқон хўжа-
лиги тўғрисида”ги қонунга киритилган ўзгартириш ва қў-
шимчага кўра, деҳқон хўжалиги юритиш учун чорва озуқа-
си экинларини етиштириш мақсадида Президент қарори 
билан белгиланган айрим ҳудудларга 0,06 гектардан 5 гек-
таргача бўлган ўлчамда ер участкалари берилади. Мулоқот 
давомида қонунчиликдаги янгиликлар, Вазирлар Маҳкама-
сининг шу йил 1 февралдаги деҳқон хўжаликлари коопе-
рациясини ривожлантиришга оид қарори мазмун-моҳияти 
билан таништирилди.

***
ҚОРАҚАЛПОҒИСТОН Республикасининг  Беруний 

туманида фаолият кўрсатаётган фермерлар билан кеч-
ган жонли мулоқот муҳокамаларга бой бўлди. O‘zLiDeP 
фракцияси раҳбари, ўз навбатида, Ўзбекистон фермер, 
деҳқон хўжаликлари ва томорқа ер эгалари кенгаши ра-
иси сифатида ҳам тадбир иштирокчиларига мамлакатимиз-
да озиқ-овқат хавфсизлиги ва ички бозорларда нархлар 

барқарорлигини таъминлаш ҳамда аграр соҳада аҳолининг 
ташаббусларини қўллаб-қувватлаш орқали даромадини 
ошириш, “Бир ҳудуд – бир маҳсулот” тамойили асосида қи-
шлоқ хўжалиги маҳсулотлари етиштиришни кенгайтириш 
ҳамда экспорт салоҳиятини ошириш юзасидан олиб бори-
лаётган ислоҳотлар хусусида сўзлаб берди.

Эътиборлиси, тумандаги “Озод интенсив боғ” фермер 
хўжалигида семинар ҳам ташкил қилинди. Президентимиз-
нинг “Деҳқон хўжаликлари ташкил этишни қўллаб-қувват-
лаш орқали аҳоли даромадларини ошириш бўйича қўшимча 
чора-тадбирлар тўғрисида”ги қарорига мувофиқ берилаёт-
ган имтиёзлар хусусида иштирокчиларга энг муҳим маълу-
мотлар етказилди. 

***
ФАРҒОНА вилояти ҳақида гап кетганда, аввало, бу 

ҳудуд аҳлининг боғдорчилик, зироатчилик бобида, шунинг-
дек, қишлоқ хўжалиги соҳасида олиб борилаётган улкан 
ислоҳотларда ўз ўрни, беқиёс улуши алоҳида тилга олина-
ди. Ва табиийки, давлатимиз раҳбари раислигида бўлиб ўт-
ган видеоселектор йиғилишида ҳам аграр тармоқнинг бир 
бўлаги бўлган  мева-сабзавот етиштириш ва бу борада экс-
порт салоҳиятини янада ошириш масалалари ҳам атрофли-
ча муҳокама қилингани бежиз эмас.

Ушбу мақсадлар учун аҳолига яна 60 минг гектар ер-
ларни тарқатишга қарор қилингани, натижада 1,5 миллион 
тонна қўшимча маҳсулот олиб, экспортни яна 200 миллион 
долларга ошириш кўзда тутилгани баробарида ёшларнинг 
деҳқончилик соҳаси бўйича тажриба ва малака ошириши 
учун барча имкониятлар ишга солиниши лозимлиги қайд 
этилди. Айниқса, аҳолига бўлиб берилган ер майдонлари 
ҳамда томорқа ерларига саноат ва кооперацияни кенг олиб 

кириб, қўшимча 1 миллиард долларлик маҳсулот етишти-
риш мумкинлиги кўрсатиб ўтилди. Бу каби имкониятлар-
ни кенгроқ ишга солиш учун 1 триллион сўм кредит учун 
ресурс ажратилиши ва бу кредитлар кооперация асосида 
маҳсулот етиштириш, техника, айланма маблағ учун 100 
миллион сўмгача гаровсиз, 150 миллион сўмгача гаров таъ-
миноти 50 фоизга пасайтирилган ҳолда берилиши соҳада 
жиддий ислоҳотлар бошланаётганидан дарак беради.

Президент ўша кунги йиғилишда мамлакат миқёсида 
муҳим тармоқлардан бири бўлган иссиқхона хўжаликлари-

ни кредитлаш механизмини қайта кўриб чиқиш борасида 
ҳам соҳа мутасаддиларига жиддий топшириқлар юклади. 
Масалан, ёқилғисиз иситиладиган, ихчам иссиқхоналарни 
барпо қилиш тажрибасини қўллаб-қувватлаб, тайёр ҳолда 
топшириш шарти билан 10 сотихли 200 тагача ихчам иссиқ-
хона қуриш вазифаси қўйилиб, “Оилавий тадбиркорлик” 
дастури доирасида 100 миллион сўмгача гаровсиз кредит 
ажратилиши таъкидланди. 

O‘zLiDeP Сиёсий Кенгаши Ижроия қўмитаси раиси Ак-
там Хаитов Фарғона вилоятига уюштирган сафарида айнан 
юқорида белгилаб берилган долзарб вазифалар доира-
сида “Илясов” масъулияти чекланган жамияти томонидан 
қурилган иссиқхона фаолияти билан танишди. Фарғона 
шаҳридаги “Бешбола” маҳалла фуқаролар йиғинига қа-
рашли деҳқончилик хўжалигида  бўлиб ўтган йиғилишда 
ҳам айнан Президентимиз томонидан мазкур селекторда 
кўрсатиб ўтилган топшириқлар ижроси юзасидан фикр ал-
машилди. 

Эътиборли жиҳати, иссиқхоналар ва ижтимоий объект-

лар учун  замонавий иситиш қозонлари ишлаб чиқариш-
га ихтисослашган Фарғона шаҳридаги “АLTER  HEATING” 
МЧЖ ишлаб чиқариш корхонаси фаолияти кўпчиликнинг 
эътиборини тортди.

***
АНДИЖОН вилоятида тадбиркорликни ривожлан-

тириш,  саноат ва қишлоқ хўжалигида илғор технология-
ларни жорий қилиш, меҳнат  унумдорлигини ошириш,  ер, 
сув ва бошқа табиий ресурслардан тежамкор  фойдала-
ниш, ишлаб чиқаришда сифат  ва самарадорликка эришиш,  
экспортбоп  маҳсулотлар етиштиришда ўзига хос тажриба 
мактаби  яратилган, десак муболаға бўлмайди. Айниқса, 
Асака тумани ўзининг  нафақат саноати, балки қишлоқ хў-
жалигида узумчилик, боғдорчилик, кўчатчилик ва шахсий 
томорқа хўжалигидан унумли фойдаланиш борасида ҳам 
катта ислоҳотлар майдонига айлангани сир эмас. 

O‘zLiDeP раиси Актам Хаитов Асака тумани “Отиш” МФЙ-
га қарашли Қўрғонча  кўчасида истиқомат қилувчи  Бозорбой 
ака ва Азизахон опа Собировлар хонадонидаги ўттиз сотих-
лик каттакон иссиқхонани кўздан кечирар экан, асакаликлар 
чин маънода ишнинг кўзини билиши, ер билан тўрт фаслда 
ҳам тиллаша олишига алоҳида урғу берди. “Биламан, Бозор-
бой акага ўхшаган андижонлик қўлигул инсонлар бир йилда уч 
мартагача ҳосил олмаса, тинчимайди. Сизнинг тимсолингизда 
ҳақиқий деҳқон, миришкор қандай бўлмоғини бошқалар ҳам 
англаб етиши керак. Агар имкони бўлса, бу каби тажрибалар-
ни туманнинг 77 та маҳалласига ёйиб, оммалаштирсак, ғоят  
савобли иш бўлмайдими?” деди А.Хаитов. 

Шундан сўнг партия вилоят кенгаши фаоллари, фер-
мер ва томорқачилар иштирокида ўтказилган тадбирда, энг 
аввало, 12 февраль куни Президентимиз раислигида аграр 
соҳадаги устувор вазифа ва режалар ҳамда қишлоқ хўжа-
лигида янги захираларни ишга солиш, унумдорликни оши-
риш, соҳани тизимли ривожлантириш, сув, ер ресурслари 
ва замонавий технологиялардан  оқилона фойдаланиш ма-
салаларига бағишланган видеоселектор йиғилишида бел-
гилаб берилган долзарб вазифаларнинг мазмун-моҳиятига 
батафсил тўхталинди.

O‘zLiDeP матбуот хизмати

О‘zLiDeP Наманган вилояти кенгаши ташаббуси билан Наманган 
тумани  “Катта Тошбулоқ” МФЙ ҳудудида жойлашган “НАМ МОТОР 
СЕРВИС” МЧЖга пресс-тур уюштирилди. Икки босқичда хорижлик 
инвесторлар билан ҳамкорликда амалга оширилаётган ушбу 
лойиҳага ҳозирданоқ катта қизиқиш билдирилмоқда. 

Ҳозирги кунда 80 нафар ишчи-ходимлар хизмат қилаётган корхонада 
асосан электр двигателлари ҳамда сув насослари ишлаб чиқариляпти. Тай-
ёр маҳсулотлар МДҲ давлатларига ҳам экспорт қилинмоқда.

Тадбирда мазкур корхона вакилларига партия дастури ва мамлакати-
мизда олиб борилаётган сиёсий ислоҳотларда  О‘zLiDePнинг фаол иштиро-
ки хусусида ахборот берилди.

О‘zLiDeP Миробод туман кенгаши ва маҳаллий кенгаш 
депутатлари, фаоллардан таркиб топган ишчи гуруҳ  томонидан 
“Ўзбекистон – 2030” стратегиясидаги биринчи мақсад, яъни 
“Мактабгача таълим тизимини янги босқичга олиб чиқиш 
ҳамда болаларнинг тўлиқ қамровини таъминлаш”  юзасидан  
жамоатчилик назорати бўйича  учрашув ташкил этилди. 

Гуруҳ аъзолари тумандаги 183-мактабгача таълим ташкилотида  бо-
лажонларга яратилган шарт-шароитлар, ўқитиш сифатини жамоатчилик 
назорати тартибида ўрганишди. Таҳлиллар натижаси атрофлича муҳока-
ма қилиниб,  аниқланган муаммо ва камчиликларни тез фурсатда барта-
раф этиш бўйича масъулларга вазифа юклатилди.

О‘zLiDeP Хатирчи туман кенгаши депутатлик гуруҳи аъзолари, 
туман ҳокимлиги ва  қишлоқ хўжалиги, иқтисодиёт ва молия 
бошқармалари, туман камбағалликни қисқартириш ва бандлик 
бўлими вакилларидан тузилган ишчи гуруҳ Марказий деҳқон бозорида 
аҳолини озиқ-овқат маҳсулотлари билан узлуксиз таъминлаш, нарх-
наво барқарорлигига эришиш бўйича қилинган ишлар ҳамда куз-қиш 
мавсуми учун озиқ-овқат маҳсулотлари захиралари яратилганлиги 
ҳолатини жамоатчилик назорати асосида ўрганди. 

Жамоатчилик аъзолари маҳсулот нархларини асоссиз оширмаслик, мав-
жуд нарх-наво белгиланган баҳода бўлиши, шунингдек, эпидемиология ва ги-
гиена қоидаларига амал қилган ҳолда савдо-сотиқ ишларини амалга ошириш 
лозимлиги бўйича тадбиркорларга тушунтиришлар беришди. 

Бу каби ўрганишлар бошқа жабҳаларда ҳам давом этмоқда.

ЎРГАНИШЛАР, ТАҲЛИЛЛАР

ХАЛҚ ДЕПУТАТЛАРИ ҚАШҚАДАРЁ ВИЛОЯТ КЕНГАШИ ДЕПУТАТИ ШУҲРАТ АСЛАНОВ ТАШАББУСИ БИЛАН 
НЕФТЬ-ГАЗ КОРХОНАЛАРИ ЖОЙЛАШГАН ҒУЗОР ТУМАНИДА ТАБИАТ МУСАФФОЛИГИНИ САҚЛАШ 
МАҚСАДИДА ОБОДОНЛАШТИРИШ ВА КЎКАЛАМЗОРЛАШТИРИШ ИШЛАРИ ОЛИБ БОРИЛМОҚДА.

АСОСИЙ МЕЗОН – САЙЛОВЧИЛАР РОЗИЛИГИ

МУНОСАБАТ

Президент раислигида аграр соҳадаги устувор вазифалар ва режаларга бағишлаб ўтказилган 
йиғилиш жорий ҳафта аввалидаги энг муҳим воқеалардан бири бўлди. Боиси шундаки, қишлоқ 
хўжалиги алоҳида йўналиш бўлиши баробарида унинг ривожи деярли барча вазирлик ва идораларнинг 
уйғун фаолияти билан чамбарчас боғлиқ. Дейлик, “Ўзкимёсаноат” акциядорлик жамияти тизимида 
қандайдир муаммо юзага келса, унинг оқибати аграр тармоқ натижадорлигида дарров акс этади.

Давлатимиз раҳбари жуда чуқур таҳлил асосида бошқарган муҳокаманинг яна бир муҳим жиҳати 
унда O‘zLiDeP электорати саналган фермерлар манфаатига тааллуқли масалалар атрофлича кўриб 
чиқилгани билан изоҳланади. Зеро, соҳада сўнгги йилларда амалга оширилган ислоҳотлар туфайли 
қишлоқ мулкдорларининг даромади ошиб, етиштирилаётган маҳсулот тури кўпайди. Тармоққа юқори 
унумли техника ва қайта ишлаш технологиялари кириб келди.

/ / / Д
Е

П
У

ТА
Т В

А
 Ҳ

А
Ё

Т“Яшил макон” умуммиллий лойиҳаси 
доирасида тумандаги ўндан ортиқ мактаб ва  
7 та қабристон ҳудудини кўкаламзорлаштириш 
мақсадида 1 000 тупдан ортиқ дарахт 
кўчатлари етказиб берилди. “Шўртан газ кимё 
мажмуаси”га олиб борадиган автомобиль 
йўллари чеккалари, корхона жойлашган 
ҳудуддаги адирликларда томчилатиб суғориш 
ускуналари ёрдамида боғлар барпо этилаётир.  

...Музаффар Ўтаганов Қоракўл қишлоғида эски уйда 
яшар эди. Топгани дори-дармонидан ортмайдиган ногирон 
юртдошимиз учун янги уй қуриш ушалмас орзу эди. Кунлар-
дан бир куни депутат бошчилигидаги O‘zLiDeP ишчи гуруҳи 
аъзолари Музаффар аканинг хонадонига кириб келишди.  

– Шароитимиз оғирроқ, кўряпсизлар, агар маблағим 
бўлганида уйимизни таъмирлатиб олардим, – деди у кўзла-
ри ёшланиб.  

– Маблағ берганимиз билан нурайман деб турган бу 
уйни эпақага келтириш қийин, –  деди депутат иморатни 
айланиб кўраркан. – Ота боболаримиз эскини таъмирлаб 
эсинг кетади деб бежиз айтишмаган.   Келинг, яхшиси сизга 
янги уй қуриб берайлик. Бола-чақангиз билан шу ерда маза 
қилиб яшайсиз... 

– Қанийди, умримнинг охиригача дуо қиламан сизлар-
ни, – деди М. Ўтаганов.

O‘zLiDeP депутати сўзида турди. Эртаси куниёқ эски 

уйни бузиб, янгисига пойдевор ташлашди. Тез орада замо-
навий уй қад ростлади. Бугун бу  оила аъзоларининг қувон-
чини сўз билан таърифлаш қийин. Улар Янги йилни шу ерда 
нишонлашди. 

Биргина у эмас, партиямиз вакилининг ташаббуси ва 
кўмаги билан Қоракўл, Меҳнатобод, Авғонбоғ, Тенгдош, 
Қирпачкамар қишлоқлари ҳамда “Аланга” мавзесидаги кам 
таъминланган, боқувчисини йўқотган ҳамда ногиронлиги 
бўлган  8 та оилага ҳам ҳомийлик асосида янги уй-жойлар 
қуриб берилди.

Тумандаги Дўлтали маҳалла фуқаролар йиғини эски би-
нода фаолият олиб борганлиги учун шароити ҳам ўзига яраша 
эди. Мутасаддиларга сўровнома билан чиқилгач, МФЙнинг 
янги биноси барпо этилди. Маҳаллада 880 та хонадон бўлиб, 
4 150 нафар аҳоли истиқомат қилади. Хотин-қизлар болалар 
боғчаси яроқсиз ҳолга келиб, ўз фаолиятини тўхтатганлиги 
хусусида депутатга мурожаат қилишган эди. Қисқа фурсатда 
эски бино бутунлай бузиб ташланиб, жажжи ўғил-қизлар учун 
замонавий мактабгача таълим муассасаси бунёд бўлиб, 30 та 
янги иш ўринлари ҳам яратилди. 

– Бир замонлар неча марта депутат сайлаган бўлсак, 
фақат сайлов арафасида бир-икки марта ҳудудларга кел-
ганида кўрардик. Қоп-қоп ваъдалар берган мақтанчоқ шу 
билан қорасини кўрсатмасди. Бугун эса давр ўзгарди. Эн-
ди аввалгидек, одамлар ҳам содда эмас. Қуруқ ваъдалар-
га ишонмайди. Амалий ишига қараб баҳо беради, – дейди  
“Гулистон” МФЙ раиси Муҳаммад Бобур Намозхонзода. 
– Шуҳрат Асланов ҳақида ҳар қанча фахрланиб гапирсак 
арзийди. Чунки у киши тез-тез келиб, одамлар билан му-
лоқот чоғида билдирилган муаммоларни синчиклаб ўр-
ганади. Кўчаларимиз қишда лой, ёзда тупроқ бўлганлиги 
учун  ўқувчилар мактабга боришга қийналар эди. Мурожа-
атимиздан сўнг қисқа фурсатда йўлларга шағал ётқизилиб, 
равонлаштирилди. Йиғинимиз ҳудудида  1 079 та хонадон 
бўлиб, 5 826 нафар аҳоли истиқомат қилади. Кўпчиликнинг 
тирикчилиги чорвачилик, деҳқончиликдан. Аммо оқова 
сув йўқлиги боис томорқалар бўш қолиб келаётганди. Де-
путатимиз саъй-ҳаракати билан замонавий сув насоси ва 
электр кабеллари олиб берилгач, артезиан қудуғини ишга 
туширдик. Натижада ичимлик сув таъминоти яхшиланиб, 

томорқалар даромад манбаига айланди. 
Депутат ташаббуси билан O‘zLiDeP туман кенгаши, 

МФЙ фаолларидан иборат ишчи гуруҳи ташкил этилган 
эди. Улар ўтган йил мобайнида 9-Гулистон сайлов окру-
ги ҳудудидаги Чугуртма, Файзиобод, Мевазор, Шерали, 
Даштобод, Янги ҳаёт, Гулистон, Истиқбол, Дўлтали, Тошгу-
зар, Янгикент, Қоракўл, Эшонқудуқ, Тенгдош, Шакарбулоқ 
маҳалла фуқаролар йиғинлари ҳудудидаги ўн мингдан ор-
тиқ  оилага кириб,  аҳолининг турмуш шароити, бандлиги, 
ижтимоий аҳволи билан танишдилар. Хонадонма-хонадон 
юриш орқали аҳолини қийнаб келаётган бир қатор муам-
молар аниқланиб, уларнинг бартараф этиш чора-тадбир-
лари белгиланди. Ногиронлиги бор фуқаролар, боқувчиси-
ни йўқотган оилалар, ёлғиз ва бемор қариялар учун бепул 
шифокорлар кўриги ташкил этилди. Байрамлар арафасида 
ижтимоий ҳимояга муҳтож, саломатлиги жиддий ёмонлаш-
ган фуқаролар ҳолидан хабар олиниб, байрам совғаси си-
фатида озиқ-овқат маҳсулотлари туҳфа этилди. 

Айниқса, жисмоний фаолияти чекланган, сурункали 
хасталикларга чалинган фуқаролар ҳар доим халқ ноиби-
нинг эътиборида туради. Ишчи гуруҳи аъзолари ҳашар йў-
ли билан ночор ҳолатдаги фуқароларнинг уй-жойларини 
таъмирлаб бериш, томорқа ерларига ишлов бериш, ҳосил-
ни йиғиштириб олишда кўмаклашиб, уруғлик ва кўчатлар 
етказиб беришади. Туманда 23 нафар ногиронлиги бор, 
мустақил ҳаракатлана олмайдиган фуқаролар аниқланиб, 
уларга ногиронлик аравачалари топширилди. Чугуртма, 
Файзиобод, Янги ҳаёт, Истиқбол МФЙларда яшаётган аҳо-
лининг мурожаатига асосан ички қишлоқ йўлларига қум-
шағал аралашмали қопламалар ётқизилди. 

– Гуруҳимизнинг ўтган йил якунларига бағишланган 
йиғилишида Шуҳрат Аслановнинг фаолиятини маҳаллий 
кенгаш депутатларига намуна сифатида кўрсатдик, – дей-
ди Халқ депутатлари Қашқадарё вилоят Кенгашидаги 
O‘zLiDeP депутатлик гуруҳи раҳбари Иброҳим Халилов. 
– Сайловчилар билан мунтазам учрашиб, уларни қийнаб ке-
лаётган муаммоларни бартараф этишга астойдил ҳаракат 
қилади. Сайлов округи ҳудудидаги қишлоқларда яшаётган 
аҳоли билан доимий мулоқотда бўлади. Эътиборли жиҳа-
ти, у киши ўз зиммасида мамлакатимизнинг йирик саноат 

мажмуасини бошқаришдек улкан масъулият бўлишига 
қарамасдан, Ғузор туманининг чекка бир қишлоғида 
умргузаронлик қилаётган ижтимоий кўмакка муҳтож 
фуқаролар билан учрашишга, ўксик кўнглига ширин 
сўз билан малҳам бўлиб, ногиронлик аравачаси, озиқ-
овқат маҳсулотлари, байрам совғалари топширишга 
вақт топа олади. 

Депутатлик гуруҳининг “Ўзбекистон-2030”  стра-
тегиясини “Ёшлар ва бизнесни қўллаб-қувватлаш йи-
ли”да амалга оширишга оид давлат дастури ижро-
сини таъминлаш борасидаги долзарб вазифаларга 
бағишланган йиғилишида партиянинг энг фаол вакили 
Ш.Асланов воҳани ижтимоий-иқтисодий ривожланти-
риш, маҳаллий ишлаб чиқаришни ривожлантириш ас-
носида аҳоли бандлиги ва фаровонлигини ошириш, та-
биат муҳофазаси, сувдан тежаб фойдаланиш борасида 
жўяли фикрларни ўртага ташлади. Айниқса, ёғингар-
чилик камайиб, оқова сув таъминоти ёмонлашиб бораётган 
бугунги кунларда Ғузор туманида қишлоқ хўжалик маҳсу-
лотлари етиштиришда томчилатиб суғориш ускуналаридан 
самарали фойдаланиш, экологияни яхшилаш мақсадида 
туманнинг беадад кенгликларига сувсизликка чидамли да-
рахт кўчатларини ўтқазиш борасидаги амалий таклифлари 
барча депутатлар томонидан қўллаб-қувватланди. 

“Ёшлар ва бизнесни қўллаб-қувватлаш” йилида ваки-
лимиз яна бир дунё режаларни белгилаб олганига гувоҳмиз. 
Ўзи сайланган округдаги ҳаётий масалалардан ташқари  
ҳар йили таълим ва ишлаб чиқариш ўртасидаги интеграция-
ни такомиллаштириш ҳамда талаба-ёшларнинг бандлигини 
таъминлаш мақсадида Қарши муҳандислик-иқтисодиёт 
институтида “Карьера куни” ва “Бўш иш ўринлари” ярмар-
касида иштирок этиш, “Шўртан газ кимё мажмуаси” МЧЖ 
томонидан таъсис этилган стипендия соҳибларини тақдир-
лаш, асосийси, гигант корхона истиқболига хизмат қилади-
ган билимдон ва иқтидорли кадрлар – битирувчи ёшлар би-
лан юзма-юз мулоқот қилиш ва яна ўнлаб хайрли ишларга 
бош-қош бўлишга улгуради.

Сайфулла ИКРОМОВ, 
“ХХI asr” мухбири

ИЗЛАГАН ИМКОН ТОПАДИ

Ўтган йили соҳада ишлаб чиқариш ҳажми 4,1 фоизга 
ўсиб, жами 426 триллион сўмни ташкил қилди. Аграр тар-
моқнинг экспортдаги улуши эса қарийб 2 миллиард дол-
ларга етди. 2023 йил илк бор 8 миллион тонна ғалла ҳосили 
олинди. 

Яқин ўтмишда кузатилмаган ўсиш кўрсаткичлари булар.
Лекин ҳаёт синовлари ютуқларга махлиё бўлиб қолиш 

яхши эмаслигидан сабоқ беради. Эришилган маррада тўх-
таш тараққиётдан тонгандай гап. Шунинг учун ҳам Прези-
дентимиз машаққат билан қўлга киритилган натижаларни 
холисона эътироф этар экан, ўз навбатида, ер ва сув ре-
сурслари чекланган шароитда қишлоқ хўжалиги масъул-
лари жорий йилда мутлақо янгича ишлаши лозимлигини 
уқтирди. Таннархни камайтириш, ҳосилдорлиги юқори уруғ 
ва кўчатларни етказиб бериш, аграр тармоққа саноат муҳи-
тини олиб кириш бўйича айрим мутасаддилар ва ҳокимлар 
етарлича ишламаётганини қаттиқ танқид қилди.

Пахтачилик кенгаши, Карантин агентлиги, вилоятлар 
ҳокимлари шу пайтгача қаердан ва қандай навли уруғ олиш 
бўйича бир тўхтамга келиш масаласини ҳал қилмаганини 
тушуниш мушкул, албатта. Шу муносабат билан йиғилишда 
тегишли раҳбарларга аниқ топшириқ берилди. Унга биноан 
бир ой муддатда чет элдан 3 минг тонна уруғлик чигит олиб 
келинади ва жорий йилда 100 минг гектарда юқори ҳосил-
дор хорижий пахта навлари экилади.

Фермерлар манфаатдорлигини янада ошириш учун 
уларга ҳар томонлама кўмаклашиш даркорлиги ҳар маж-
лисда тилга олинади. Бироқ амалий ишга киришиш учун 
ижрочилар ниманидир кутаверишади. Ўғитни арзонлашти-
риш ҳаммамизни боқадиган деҳқонларга кучли мададли-
гини билишса-да кутаверишади. Қачонки, Президент ку-
юнчаклик қилмагунча бу ҳол давом этаверади.  Бу сафар 
ҳам шундай бўлди. Соҳа мутасаддиларига ўғит таннархини 
15 фоизга камайтириб, қишлоқ хўжалигини 900 минг тонна 
минерал ўғит билан таъминлаш, шунингдек, 70 та туманда 
минерал ўғит сақлаш омборларини ташкил қилиш вазифа-
си қўйилганча кутишди. 

Омборлардаги ўғитлар қолдиғини кунлик мониторинг 
қилиб, етишмаган қисмини зудлик билан қоплаш учун фев-
раль-апрель ойларида биржага чиқадиган минерал ўғит 
кунлик ҳажмини 6 минг тоннадан 9 минг тоннага оширишга 
кўрсатма берилганига ҳам юқоридаги хавотир сабаб наза-
римизда.

O‘zLiDeP электоратини қувонтирадиган томони фер-
мерлар ўз ҳисобидан ўғит сотиб олиши учун қулай молия-
вий механизмларни жорий қилиш бўйича аниқ таклиф ил-
гари сурилгани бўлди. Масалан, банк ёки суғурта кафолати 
асосида бўлиб-бўлиб тўлаш қишлоқ мулкдорларининг иши-
ни осонлаштиради. Бундан-да муҳим масала – тижорат 
кредитларининг фоизларини пасайтириш мавзусига қуйи-
да яна атрофлича тўхталамиз.

Ижтимоий тармоқларда жойларда ариқлар бетонла-
наётганига оид турли сурат ва видеолар тарқалаётгани ҳеч 
кимга сир эмас. Аслида бу лавҳалар дастлаб маҳаллий ҳо-
кимиятлар телеграм каналларига қўйилаётир. Турли дега-
нимизнинг сабаби шундаки, шу суратлар орқали сифат ва 
масъулият масаласига ҳам ойдинлик киритиш мумкин. 

Селектор йиғилишида қайд этилганидек, 75 та йи-
рик канални бетонлашга бюджетдан 680 миллиард сўм 
ажратилган. Асосий мақсад энг кўп сув йўқотиладиган 

каналларни суғориш даври бошланишигача бетонлашдан 
иборат. Ҳа-ҳа, йирик каналларни бетонлаштириш керак. 
Ўзини ишлагандай қилиб кўрсатишга интилаётган баъзи 
ҳокимиятларнинг сураткашликка ошно ходимлари эса 
кичик-кичик ариқлар ичи “стяжка” қилинаётгани (шунда 
ҳам бир неча метр)ни тасвирга олиш билан овора бўлиб 
юрибди.

Эзгу мақсаднинг моҳиятини тушунмаслик оқибатида 
пули нақд лойиҳалар ўлда-жўлда бўлиб қоляпти. Масалан, 
Қашқадарё вилоятидаги аниқ ҳисоб-китоби тайёр 9 та ка-
нални бетон қопламага ўтказиш ишлари бор-йўғи 34 фоиз-
га бажарилганига нима дейсиз? Сирдарё вилоятида 3 та 
каналда бетонлаш бўйича бажарилган ишлар эса 10 фоизга 
ҳам етмаган. Ана сизга масъулияту, мана сизга мутасадди-
лар муносабати!?

Шунинг учун ҳам Президентимиз бор куч ва имкони-
ятларни тўлиқ сафарбар қилиб, вегетация давригача бе-
тонлаш ишларини якунлаш шартлигини, йўқотишларни 
камайтириш ва обиҳаётни тежаб ишлатиш Сув хўжалиги 
вазирлигининг энг асосий вазифаси эканини таъкидлади.

Йиғилишда иссиқхоналарда маҳсулот етиштиришни 
қўллаб-қувватлаш бўйича қўшимча чоралар белгиланди, ху-
сусан, уларни кредитлаш механизмини қайта кўриб чиқиш 
топширилди. Президент ёқилғисиз иситиладиган, ихчам 
иссиқхоналарни барпо қилиш тажрибасини қўллаб-қувват-
лаб, тайёр ҳолда топшириш шарти билан 10 сотихли 200 та-
гача ихчам иссиқхона қуриш вазифасини қўйди. Ушбу мақ-

садларга “Оилавий тадбиркорлик” дастури доирасида 100 
миллион сўмгача гаровсиз кредит берилади.

Қишлоқ хўжалигига сармоя киритмасдан, хорижий 
инвестицияларни жалб қилмасдан соҳани жадал ривож-
лантириш ниҳоятда қийинлигини яхши билиш учун олим 
бўлиш шартмас. Модомики, бу борада ҳеч бир мутасад-
дининг лоқайдлик қилишга ҳаққи йўқ. Аксинча, жорий 
йилда мавжуд лойиҳалар ҳисобидан 655 миллион доллар 
хорижий инвестицияни ўзлаштириш учун турдош ташки-
лотлар раҳбарлари бир ёқадан бош чиқариши даркор. 
Шундагина тўғридан-тўғри инвестиция иштирокида яна 

500 миллион долларлик янги лойиҳаларни бошлаш имко-
ни юзага келади.

Кейинги йилларда балиқ ва балиқ маҳсулотларига бўл-
ган эҳтиёж сезиларли равишда кучайди. Халқимиз унинг 
хуштаъмлигидан ташқари саломатликка фойдали эканини 
тобора чуқурроқ англаётир. Бу эса охирги йилларда балиқ 
етиштиришни кўпайтириш масаласини кун тартибига қўй-
моқда. Жорий йилда балиқ етиштириш ҳажмини 1 миллион 
тоннага етказиш тармоқ масъулларининг асосий вазифа-
си сифатида қайд этилгани шундан далолат, аслида. Яна 
бир томони, кичик-кичик балиқчилик хўжаликларини ри-
вожлантириш орқали республика бўйича қўшимча 50 минг 
аҳолини банд қилиш имконияти мавжуд.

Аграр тармоқнинг истиқболли йўналишларидан бири 
ҳисобланган ипакчиликни ривожлантириш масаласи ҳам 
йиғилишда эътибордан четда қолмади. Президент соҳада 
кескин ўзгариш қилиш зарурлигини таъкидлар экан, Вьет-
нам ва Хитой тажрибаси асосида пиллани саноат усулида 
етиштириш ипакчиларнинг моддий манфаатдорлигини таъ-
минлашига урғу берди.

– Бунинг учун икки босқичда бозор тамойилларига ўти-
лади, – деди Шавкат Мирзиёев. – Биринчи босқичда бу йил 
пилла нархи 25 фоизга оширилади. Аҳолига пилла етишти-
риш учун субсидия берилади ва улар даромад солиғидан 
озод қилинади. Иккинчи босқичда эса 2025 йилдан нарх-
ни давлат белгилаши, кластерларга туманларни бирикти-

риш, фермер ва касаначилар ўзи етиштирган пиллани 
фақат кластерларга сотиши амалиётидан воз кечила-
ди. Яъни, пилла фермер ва кластер ўртасида эркин 
нархда тузиладиган шартнома асосида ёки биржа 
орқали сотилади.

Пиллачилик соҳасини ривожлантириш мақсади-
да мутасаддиларга ипак қуртини хонадонларга тарқа-
тиб, ўрма тутзор ташкил этиш ва уй шароитида тайёр 
ипак ишлаб чиқаришни рағбатлантириш бўйича тизим яра-
тиш, озуқа-ем базасини кўпайтириш учун бу йил далалар 
атрофида 150 миллион янги навли ҳосилдор тут кўчатини 
экиш топширилди. Шунингдек, Ипакчилик институти ҳузу-
рида 2 та наслли уруғлик станцияси ишга туширилиб, унга 
хитойлик мутахассислар таклиф қилинади ва наслли ипак 
қурти зотларини яратиш бошланади.

O‘zLiDeP электорати диққатини янги мавсумдаги пахта 
ва ғалла ҳосили учун бюджетдан 10 триллион сўмдан зиёд 
имтиёзли ресурс ажратилишига оид жиддий рақам ўзига 
тортгани рост. Кластер, фермер ва деҳқонлар имтиёзли 
кредит олишини осонлаштириш мақсадида очиқ-ошкора 
платформа ишга туширилгани эса партиямиз фаоллари 
учун нур устига аъло нурдир. 

Лекин 2024 йил пахтасини сотиш бўйича фьючерс 
шартномаси тузган фермерларнинг маълум қисми кредит-
ларни ҳалигача олмагани ачинарли. Сабаби, айрим банклар 
“ресурс йўқ, гаров таъминоти керак”, деган важлар билан 
тайёр маблағни бермаяпти. Наҳотки, мамлакатимизнинг 
нуфузли молия муассасалари вакиллари бундай баҳона-
ларни рўкач қилиш даври аллақачон ўтганини ҳанузгача 
англаб етишмаган бўлса?!

Ўзи банк дегани, жайдари тилда айтганда, кредит би-
лан “ҳаёт”. Фоизлардан даромад топади улар – ходимлари-
га иш ҳақи ва мукофотлар беради. Узоқ ва яқин хорижда 
остона ҳатлашингиз билан “Хуш келибсиз, бизнинг банки-
мизни танлаганингиз учун миннатдормиз, нима хизмат?” 
дея тавозе билан кутиб олишади. Тегишли мутахассис ол-
дингизга чиққунга қадар юмшоқ ўриндиққа таклиф қилиб, 
қаҳва билан сийлашади. Сизни доимий мижозга айланти-
риш мақсадида шундоқ ҳам паст фоизли кредит ставкаси-
ни янада туширишини баён этишади.

Бизда-чи? Қаторисига тўртинчи ё бешинчи йиғилишда 
банкларимизга аҳоли ва тадбиркорларга ажратилаётган 
кредитларнинг фоиз ставкаларини имкон қадар пасай-
тириш тавсия этилмоқда. Аммо молия муассасаларининг 
амалий ҳаракати ҳамон сустлигича қолаётир.

Ҳеч бўлмаса, “Ўзбекнефтгаз” АЖга ўхшаб жамоатчи-
ликда умид уйғотиш, мотивация бериш қийинмаску! Гап 
шундаки,  давлатимиз раҳбари бошчилигидаги йиғилишда 
таннархни камайтириш масаласи қўйилишининг эртасига-
ёқ дизель ёнилғиси нархи 15 фоизга арзонлаштирилиши 
ва ишлаб чиқариш 200 минг тоннагача оширилиши маълум 
қилинди.

– “Ўзбекнефтгаз” олдига 2024 йилда 680 минг тон-
на дизель ёнилғисини сифатли ва арзонлаштирилган 
нархларда фермер хўжаликларига етказиб бериш вазифа-
си қўйилди, – дейди ушбу ташкилот бошқаруви раиси Баҳо-
дир Сиддиқов ижтимоий тармоқларда айлантирилган ви-
део чиқишида.

Унинг таъкидлашича, дизель ёнилғисининг биржага 
қўйиладиган нархларини камайтириш чоралари кўриляпти. 
Демак, излаган имкон топади. Банкларимиз ҳам тез орада 
шу йўлни танлашидан умидвормиз. Ҳаммаси хоҳишга, му-
тасаддиларнинг келажак олдидаги масъулиятига боғлиқ, 
албатта. Зотан, фоиз ставкаларининг ҳатто бир поғонагина 
пасайтирилиши ҳам иқтисодиётимизнинг драйверига ай-
ланган тадбиркорлар ва фермерлар учун жуда катта ёрдам 
бўлади.

Озод РАЖАБОВ,
“XXI asr” шарҳловчиси

САНОАТ ЗОНАЛАРИ:
ИМКОНИЯТ ВА 
САЛОҲИЯТ МАКОНИГА 
АЙЛАНЯПТИМИ?

ТИЛИ ВА ДИЛИ 
БИР ДЕПУТАТ

ФАОЛИЯТ

Эндигина қирчиллама ёшдан 
ўтган қаҳрамонимиз асли Сирдарё 
вилоятининг  Ховос туманида  ши-
фокорлар оиласида таваллуд топ-
ган. Билмадик, балки бир умр халқ 
саломатлиги йўлида ҳалол хизмат 
қилган  ота-онасига болагидаёқ 
астойдил ҳавас қилгани учунми ё 
бу соҳа вакилларига бўлган ҳур-
мат-эътибори катталиги боисми, 
хуллас, тиббиёт йўлини танлаб 
адашмаган экан. У Тошкент тиб-
биёт академиясини тамомлагач, 
икки йил Республика шошилинч 
тиббий ёрдам илмий марказида 
жарроҳлик бўйича клиник-орди-
натурада ўз малакасини оширди. 
Бир сўз билан айтганда, тиббиёт 
сир-ас рорларини пухта эгаллаш 
учун тинмай ўқиди, изланди. Усто-
злари этагидан маҳкам тутган шо-
гирдга ишонч мустаҳкам эди. Асо-
сийси, у ўз устида қаттиқ ишлади, 
эринмади, билмаганини сўради. 

Ёш мутахассис   бир муддат 
Жиззах   вилоятининг  Янгиобод 
туман тиббиёт бирлашмасида 
шифокор-жарроҳ сифатида элга 
хизмат қилди.  2011 йилда пада-
ри бузрукворининг устози, айнан 
Сирдарёда, кимсан, элдошлари 
орасида довруқ қозонган, обрўли 
шифокорларидан бири сифатида 
танилган Тожиқул Бўронов(охи-
ратлари обод бўлсин)нинг тавсия-
си билан Сирдарё вилоят кўп тар-
моқли тиббиёт маркази  маслаҳат 
поликлиникасига шифокор-жар-
роҳ вазифасига  ишга келди. Ма-
шаққатли синовларни мардона 
енгиб ўтишига тўғри келди. Лекин 
бирор марта ҳеч кимга нолимади, 
аксинча, шундай савобталаб касб-
ни эгаллагани учун ич-ичидан су-
юнди. 

Ҳар қандай инсоннинг умр 
дафтарини унинг эл-улусга қил-
ган ҳалол меҳнати, бой тажриба-
си безаб туради, деганлари рост 
экан. Санжар Худойбердиев кат-
та мактаб кўрган устозлари изи-
дан борди. Ва ниҳоят дастлаб у  
ушбу  марказда бўлим мудири, 
кейин эса  даволаш  ишлари бўй-
ича  бош шифокор ўринбосари, 
уч йилча Соғлиқни  сақлаш  ва-
зирлиги ҳузуридаги  Назорат ин-
спекциясининг  Сирдарё  вилояти  
бўйича раҳбари вазифасида фа-
олият  юритди. У бу масъулиятли 
соҳанинг қайси бир жабҳасида 
ишламасин, энг аввало, ўз касби-
га бўлган садоқати, талабчанлиги, 

ишчанлиги ва тажриба-ю маҳора-
ти билан кўпчиликнинг  эътирофи-
га сазовор бўлди. 

2018 йилнинг ноябрь ойидан 
буён  200 ўринга мўлжалланган, 
1 356 нафар тиббиёт ходимлари 
хизмат қилаётган  Республика шо-
шилинч тиббий ёрдам илмий мар-
казининг Сирдарё вилоят филиа-
ли раҳбари сифатида ишлаётган 
замондошимиз нафақат ўз соҳаси 
бўйича, балки жамият тараққиёти 
йўлида ҳам бошқаларга ибрат на-
мунасини кўрсатмоқда. Ҳозирги 
кунда Соғлиқни сақлаш вазирлиги 
томонидан тақдим этилган сунъий 
нафас бериш аппарати, спап, кис-
лород концентратори, ультрато-
вуш, мобиль рентген, стационар 
рентген аппаратлари ва бошқа за-
монавий тиббий асбоб ускуналар 
мужассам бўлган ушбу тиббиёт 
муассасасида ўтган йилнинг ўзида  
14 369 нафар бемор ўз саломат-
лиги тиклагани марказ жамоаси 
олиб бораётган хайрли ишлардан 
айрим парчалар холос. 

Очиғини айтганда, Санжар 
Худойбердиевга ўзи ҳақида пар-
тиямиз нашрида мақола чоп эти-
шимизни сездирмагандик. Гап 
орасида соҳадаги ўзгаришлар, 
учраётган айрим муаммоларга 
ечим топиш ва сайловчилар би-
лан учрашувлари ҳақида матбуот 
саҳифаларида ҳам ёритишга оид 
таклиф чиққанида “Илтимос, им-
кони бўлса кўпам мақтаманглар, 
эл соғлиги йўлида қўлимиздан 
келгунича хизмат қил япмиз, “Биз-
лар ишлаяпмиз, бу меҳнат холос” 
деб ёзганмиди Эркин Воҳидов 
бир замонлар. Худди ана шу сатр-
лар бизнинг соҳамиз вакилларига 
берилган баҳога ҳам жуда мос-
да” деб қўйди у...

Ана энди қаҳрамонимиз-
га юксак ишонч билдириб, 2019 
йилда 25-Обод юрт сайлов окру-
гидан  O‘zLiDePдан Халқ депу-
татлари  Гулистон шаҳар  кен-
гаши депутатлигига сайлаган 
сайловчиларнинг дил сўзларига 
ҳам қулоқ тутайлик. 

Гулистон шаҳридаги “Обод 
юрт” маҳалласи раиси Рустам 
Бозорбоевнинг изоҳ беришича, 
Санжар Худойбердиев вақт топди 
дегунча шифокор ё марказ раҳ-
бари сифатида эмас, балки депу-
татлик мақомидан келиб чиққан 
ҳолда, биринчи навбатда маҳал-
ламизда яшовчи эҳтиёжманд, кам 

таъминланган одамларнинг оила-
вий ҳол-аҳволи ҳақида сўраб су-
риштиради. Имкони борича тиб-
бий ёрдамга муҳтож, ишсиз ва 
ногиронлиги бор сайловчиларга 
алоҳида эътибор қаратишга ҳара-
кат қилади.  

– Санжар Худойбердиев  
шаҳар кенгашига депутат  этиб 
сайланганидан бери маҳалламиз-
да, лоф эмасу, лекин  бирор бир 
мурожаат беэътибор қолгани йўқ, 
– дейди  ҳоким ёрдамчиси Сар-
вар Ҳайитмаматов. – Депутатимиз 
ўтган йили тўрт марта сайёр қа-
бул ўтказиб, “Аёллар” ва “Ёшлар” 
дафтарлари рўйхатида қайд этил-
ган  292 нафар фуқаронинг ишга 
жойлаштирилишига кўмаклашди. 
Ўз ўзини банд қилмоқчи бўлган 55 
нафар  маҳалладошимизга 1 мил-
лиард 312 миллион сўмлик кредит 
олишлари учун,   10 нафар киши-
га  субсидия асосида ўзлари  тан-
лаган касб-ҳунар бўйича фаолият 
юритишлари учун зарур бўлади-
ган  асбоб-ускуналар билан таъ-
минланишига ёрдам берди.

– Депутатимиз иштирокида 
ўтказилган сайёр қабулларининг 
бирида маҳалламиздаги кўп қа-
ватли 17-уйнинг  том қисмини ши-
фер билан ёпиш ва “Бунёдкор” 
кўчасининг ҳудудимизга қарашли 
қисмини асфальтлаштириш маса-
ласи амалий ёрдам беришлари-
ни сўраб мурожаат қилган эдик, 
– дейди маҳалла фаоли Анвар 
Исмоилов. – Ана шу иккита муро-
жаатимиз ҳам ерда қолмади, ўт-
ган йилда ўз ечимини топди. Ёки 
қачон фурсат топса сайловчилар 
ҳузурига шошилаётган вакилимиз 
катта-катта байрамлар арафасида 
шу  ҳудудда яшовчи 35 нафар меҳр 
ва эътиборга муҳтож инсонларга 
хайрия ёрдамини кўрсатиб, қанча 
дуо-ю раҳматлар эшитди. Бундан 
ташқари, у кишининг ташаббуси 
билан ҳудудимизда бир неча бор 
тиббий кўриклар уюштирилиб,  12 
нафар беморнинг шифохонада бе-
пул даволанишига ва кўплаб эҳти-
ёжманд одамларга бепул тарзда 
дори-дармонлар тарқатилди. 

Бундай самимий дил изҳор-
ларини бошқалардан ҳам эшитиб 
бошимиз осмонга етди.  Негаки, 
юртимизда давлатимиз раҳбари 
доимо таъкидлаб келаётган одам-
ларни рози қилишдек савобли 
ишлардан ҳеч биримиз четда тур-
маслигимиз лозимлиги ҳақидаги 
халқона даъват мазмун-моҳияти-
ни теран англаган Санжар Худой-
бердиев каби фидойи депутатлар, 
раҳбарлар, бир сўз билан айтган-
да, тили ва дили бир инсонлар са-
фи тобора кенгаяверишини Ярат-
гандан тилаб қоламиз.

Бобурмирзо АБДУРАҲМОНОВ,
O‘zLiDeP Сирдарё вилоят  
кенгаши матбуот котиби

Юртимизда ўзининг раҳбарлик маҳорати, жонкуярлиги  
ва ташаббускорлиги билан эл орасида ҳурмат-эътибор 
қозониб келаётган инсонлар, хайриятки, кам эмас. Албатта, 
етакчилик қобилияти ҳаммада ҳам бўлавермайди. Лекин 
интилган, изланган одам ҳеч қачон кам бўлмайди ҳам. 
Шу маънода бугун биз сизга таништирмоққа чоғланаётган 
замондошимиз –  Республика шошилинч тиббий ёрдам 
илмий марказининг Сирдарё вилоят филиали директори, 
O‘zLiDeP фаоли,  Халқ депутатлари Гулистон шаҳар  
кенгаши депутати  Санжар Худойбердиев ҳақиқий маънода 
XXI аср  вакили дейишга ҳақлимиз.

Жаҳон тажрибасидан 
маълумки, саноат 
салоҳиятини 
юксалтириш, ички 
бозорни қўшимча 
қийматга эга маҳсулотлар 
билан тўлдириш, энг 
муҳими, янги савдо 
йўлаклари очишда эркин 
иқтисодий зоналар муҳим 
ўрин тутади. Шу боис 
мамлакатимизда ана 
шундай ҳудудлар ташкил 
этишга алоҳида эътибор 
қаратилмоқда.

Бухоро вилоятида жами 53 та са-
ноат зонаси мавжуд. Шундан 3 таси 
эркин иқтисодий, 33 таси кичик саноат 
ҳамда 13 таси ёшлар саноат ва тадбир-
корлик зоналаридан иборат.

Масалан, “Ғиждувон” эркин иқти-
содий зонаси Ўзбекистон Республикаси 
Президентининг 2017 йил 12 январдаги 
“Ургут”, “Ғиждувон”, “Қўқон” ва “Ҳа-
зорасп” эркин иқтисодий зоналарини 
ташкил этиш тўғрисида”ги фармонига 
асосан ўз фаолиятини бошлаган бўлиб, 
унга 886,5 гектар ер майдони ажратил-
ган. 

“Ғиждувон” ЭИЗда 43 та инвестор 
томонидан 331,17 млн долларлик 54 та 
лойиҳа маъқулланган бўлиб, бугунги 
кунга қадар умумий қиймати 155,1 млн 
долларга тенг 35 та лойиҳа ишга туши-
рилиши натижасида жами 3 238 та иш 
ўрни яратилган. Ўтган 2023 йил давоми-
да 878,9 млрд сўмлик маҳсулот ишлаб 
чиқарилиб, 37,7  млн АҚШ долларлик 
маҳсулот экспорт қилинган.

 Президентимизнинг 2022 йил  
30 декабрдаги “2023-2025 йилларда Ўз-
бекистон Республикасининг ижтимоий 
ишлаб чиқариш инфратузилмасини ри-
вожлантириш чора-тадбирлари тўғри-
сида”ги қарорига мувофиқ 2023 йилда 
“Ғиждувон” эркин иқтисодий зонаси-
нинг янги ҳудудларини ташқи муҳандис-
лик-коммуникация тармоқлари билан 
таъминлаш мақсадида 29,3 млрд сўм 
маблағ ажратилган эди.  Шунинг ҳисо-
бидан ЭИЗ оқова сув тизимлари ва сув 
тозалаш иншооти қуриш учун 2,0 млрд 
сўм, “А-380” автомобиль йўлидан “Ғиж-
дувон” ЭИЗ Когон ҳудудига олиб кирув-
чи 3,5 км йўлни реконструкция қилиш ва 
18 км ички янги автомобиль йўллари қу-
риш учун 2,0 млрд сўм маблағ ажратил-
ган бўлиб, улар  тўлиқ ўзлаштирилган.

Бундан ташқари, Бухоро тумани 
ҳудудидан ажратилган 69,5 гектар ер 
майдони бўйича бош режа ишлаб чиқиш 
ишлари якунланиб, ер майдонлари лот-
ларга бўлинган ҳолда  аукцион савдола-
рига чиқариш режалаштирилган.

Ўтган давр мобайнида “Ғиждувон” 
ЭИЗда   “Bek bags-business” оилавий 
корхонаси, “G‘ijduvon Mashxurasi” ху-
сусий корхонаси ҳамда “Parvoz xumo 
ravnaq trans”, “O‘ktamjon miraziz shirin
liklari”, “Shux sher bek”, “Selena treyd”, 

“Navoiy smart plast”, “Buxoro gypsum”, 
“Oltin boshoq buxoro”, “Yorqin xurshid 
tekstil”, “G‘ijduvon ipak tola” масъулия-
ти чекланган жамиятлари томонидан 
текстиль ва озиқ-овқат махсулотлари, 
қурилиш материаллари ҳамда бошқа 
турдаги саноат маҳсулотлари ишлаб 
чиқарилиш бўйича амалга оширилган 
ишлар ҳам эътиборга сазовордир. 

Вилоятнинг 13 та шаҳар ва тума-
нида жами 128,5 гектар ер майдони 
ҳудудида 33 та кичик саноат зоналари 
ташкил этилган. Тасдиқланган бош ре-

жаларга асосан 104,3 гектар майдон-
даги 636 лотларда лойиҳа жойлашти-
риш режалаштирилган. Шу кунгача 70,2 
гектар майдонда умумий қиймати 1 261 
млрд сўмлик жами 257 та лойиҳа жой-
лаштирилган. 

Ўтган давр мобайнида 28,5 гектар 
майдонда лойиҳа қиймати 321,4 млрд 
сўмлик жами 145 та лойиҳалар ишга 
туширилиши натижасида 1 713 та янги 
иш ўринлари яратилган ҳамда 2023 йил 
якуни билан 298,8 млрд сўмлик маҳсу-
лот ишлаб чиқарилган, 8 млн долларлик 
маҳсулот экспортга жўнатилган. 

2024-2025 йилларда 41,7 гек-
тар майдонда умумий қиймати  
939,9 млрд сўмга тенг бўлган жами 112 
та лойиҳалар ишга туширилиб, 2 619 
дан ортиқ янги иш ўринлари яратили-
ши бўйи ча корхонабай ҳисоб-китоблар 
ишлаб чиқилган. 

Вилоятдаги “Ёшлар саноат ва тад-
биркорлик зона”ларидаги ишлар ҳам 
талаб даражасида ташкил этилганини 
қуйидаги рақам ва далиллардан ҳам би-
либ олса бўлади. Президентимизнинг 
2021 йил 21 апрелдаги қарорига асосан 
вилоятнинг барча туман ва шаҳарлари-
да биттадан жами 46,3 гектар ер май-
донида ана шундай зоналар фаолияти 
йўлга қўйилган. Тасдиқланган бош ре-
жаларга асосан 27,2 гектар майдондаги 
428 лотларда лойиҳа жойлаштириш ре-
жалаштирилган. 

Бугунги кунда 12,2 гектар майдон-
да  умумий қиймати 97,6 млрд. сўмлик 
жами 91 та лойиҳалар жойлаштирилган 
бўлиб, улар ишга туширилиши натижа-
сида 465 та янги иш ўринлари ярати-
лиши белгиланган. Шундан 1,8 гектар 
майдонда умумий қиймати 26,6 млрд 
сўмлик  жами 3 та лойиҳа ишга тушири-
лиши натижасида 40 та янги иш ўринла-
ри яратилган. 

Расмий маълумотларга кўра, ки-
чик саноат зоналарини  муҳандис-
лик-коммуникация тармоқлари билан 
таъминлаш учун жами 59,7 млрд сўмлик 
маб лағлар талаб этилади. Жумладан,  

7 та КСЗда қиймати 9,6 млрд сўмлик км 
узунликдаги электр, 5 та КСЗда умумий 
қиймати 5,3 млрд сўмлик 13, 2 км дан 
иборат табиий газ тармоғини тортиш,  
7 та КСЗ ни қиймати 7,6 млрд сўмлик 
32,6 км дан иборат сув қувурлари билан, 
2 та КСЗ ни қиймати 18,2 млрд сўмлик 
5,9 км узунликдаги канализация ҳамда 
14 та КСЗ ни қиймати 19,1 млрд сўмлик 
1 818 км узунликдаги автомобиль йўли 
билан таъминлаш талаб этилмоқда. 

Ёшлар саноат ва тадбиркорлик зо-

наларининг бардавомлигини таъмин-
лаш учун ҳам бир қатор масалалар-
ни ижобий ҳал этиш кун тартибидаги 
муҳим вазифалардан биридир. Уларни 
муҳандислик-коммуникация тармоқла-
ри билан таъминлаш учун жами 52,3 
млрд сўмлик маблағларни ажратиш та-
лаб этилмоқда. 4 та ЁСТЗларида қийма-
ти 4,2 млрд сўмлик 23,0 км узунликдан 
иборат табиий газ тармоғини тортиш,  
12 та ЁСТЗ қиймати 27,6 млрд сўмлик 
51,1 км масофада сув билан таъминлаш 
зарурлиги шулар жумласидандир. 

Вилоятдаги барча ЭИЗ, кичик ва 
ЁСТЗларида қўлга киритилган ютуқлар 
бирмунча салмоқли бўлиб кўринса-да, 
юқорида тилга олиб ўтилган ва талаб 
қилиб келинаётган маблағ ва ресурс-
ларнинг етишмаётганлиги туфайли 
кундалик ишларда маълум маъно-
да оқсоқликлар келиб чиқаётганлиги 
ҳам сир эмас. Бундай ҳудудларни ри-
вожлантиришга тўсқинлик қилаётган 
баъзи бир муаммолар борки, уларнинг 
белгиланган муддатларда амалдаги 
қонунлар доирасида ижобий ҳал эти-
лиши саноат зоналари фаолиятини ян-
ги босқичга кўтариш имкониятини бе-
риши билан аҳамиятлидир. Логистика, 
маркетинг йўналишидаги айрим ма-
салалар, жойларда муҳандис-техник 
ходимларнинг етишмаслиги, уларнинг 
билим салоҳияти, хорижий тилларни  
билиш даражасининг пастлиги ечими-
ни кутиб турган муаммолар сирасига 
киради. 

Яқинда Президентимиз раислиги-
да 2024 йилда инвестиция, экспорт ва 
саноат соҳаларидаги устувор вазифа-
лар муҳокамасига бағишлаб ўтказилган 
видеоселектор йиғилишида мамлака-
тимизда 24 та махсус иқтисодий зона 
ташкил қилинганлиги, уларга содда-
лаштирилган тартибда ер ажратилиши, 
солиқдан имтиёзлар белгиланганлиги, 
лекин бу имкониятдан тўлиқ фойдала-
нилмаётганлиги танқид қилинди. Маъ-
лум маънода, бу Бухоро вилоятидаги 
ЭИЗ ва кичик ҳамда ёшлар саноат зо-
наларига ҳам тўла тааллуқли десак янг-
лишмаймиз. 

O‘zLiDeP Бухоро вилоят кенга-
ши томонидан “Саноатнинг драйвер 
соҳалари ва ҳудудларнинг саноат са-
лоҳиятини ривожлантириш” мавзусида 
ташкил этилган ҳамда вилоят телевиде-
ниеси орқали эфирга узатилган пресс-
клуб йиғилиши давомида ҳам ушбу 
муҳим масала юзасидан соҳа мутасад-
дилари, маҳаллий кенгаш депутатлари, 
ҳудуддаги бизнес доиралар вакиллари, 
тадбиркорлар ва ОАВ ходимлари ҳам 
ўз фикр-мулоҳазаларини билдирдилар. 
Тадбиркорларнинг ЭИЗ, кичик ва ёшлар 
саноат зоналарида  ўз фаолиятларини 
бошлашлари учун маҳаллий кенгаш де-
путатлари ва партия масъулларнинг фа-
оллиги бу ўринда муҳим аҳамият касб 
этишини таъкидладилар. 

Мухтасар қилиб айтганда, биз са-
наб ўтган барча саноат зоналарида ян-
ги ишлаб чиқариш қувватларини барпо 
этиш, юқори технологик ишлаб чиқа-
ришни ривожлантириш, замонавий 
рақобатбардош, импорт ўрнини босув-
чи, экспортга йўналтирилган тайёр са-
ноат маҳсулотларни ишлаб чиқариш 
мақсадида амалга оширилаётган ин-
вестиция лойиҳалари Бухоро вилояти-
ни иқтисодий ривожлантиришга доир 
вазифаларни ҳал қилишга кўмаклаши-
ши билан бирга, келгусида ҳудудда са-
ноат ишлаб чиқаришида етакчи улушга 
эга бўлган корхоналарни ташкил этиш 
борасида муҳим аҳамият касб этишига 
шубҳа йўқ.

Асхор ИСТАМОВ,
“XXI asr” мухбири

Аҳоли бандлигини 
таъминлаш ва доимий 
даромад манбаини 
шакллантириш орқали 
ҳаётимиз фаровонлигини 
ошириш мамлакатимизда 
устувор мақсадлардан 
бирига айланган. Бу 
борада Тадбиркорлар ва 
ишбилармонлар ҳаракати 
– Ўзбекистон Либерал-
демократик партияси 
томонидан ҳам жойларда 
қатор лойиҳалар амалга 
оширилмоқда.

Табиий иқлимнинг кескин равишда ўзгараётгани, айниқса, аҳоли сонининг тобора 
ўсиб бораётгани сабабли халқимизни озиқ-овқат маҳсулотлари билан таъминлаш 
мақсадида кўплаб янги ер майдонларининг очилиши кейинги йилларда биринчи 
навбатда сув танқислиги муаммосини келтириб чиқармоқда.

ЖАРАЁН

СУВ  ҲАЁТ-МАМОТ 
МАСА ЛАСИМИ?!

Биласиз, шўролар замонида “милли-
он тонна”лар ортидан қувиб, ягона денги-
зимизни бой бериб қўйганимиз туфайли 
йўл қўйилган бу каби хатолардан хулоса 
чиқарилиб, ислоҳотларнинг янги босқи-
чида, яъни кейинги 6-7 йил ичида  барча 
ҳудудларда кўп сув талаб қилувчи пахта 
экинлари майдонларининг қисқартири-
лиши, чорвачилик ва сабзавотга кўпроқ 
ўрин берилиши ортидан мўътадил оқимга 
туша бошлаганди. Лекин  бу орада қўш-
ни афғонлар Қўштепа деган  канал қазиб, 
Амударё сувининг бир қисмига эгалик 
даъво қила бошлагач, сув муаммоси яна 
кун тартибига чиқди. 

Ниҳоят давлатимиз раҳбари ташаббу-
си билан республикамизда кўп сув талаб  
қилувчи экинларни томчилатиб, ёмғирла-
тиб суғориш технологиялари кенг қўлла-
нилмоқда. Албатта, бу борада сезиларли 
равишда муваффақиятлар қўлга кирити-
лаётгани ҳам соҳа вакилларини қувонтир-
моқда. Аммо ушбу замонавий технология-
ни қўллашда айрим фермерлар маълумот 
учунгина ҳаракат қилишаётгани кўнгилни 
хира қилади.

Оддий мисол: сувсизликдан энг ази-
ят чекаётган Хоразм воҳасида бу муаммо 
йил сайин илдиз отиб бораётганидан кўз 
юмолмаймиз. Томчилатиб суғориш орқа-
ли тежалаётган олтинга тенг сув бошқа 
томондан кўплаб исроф қилинаётганига 
гувоҳ бўляпмиз.

Кузатувларимизни эшитинг: бизнинг 
қишлоқ қадим Хитой (Месит ҳам дейила-
ди) ариғи бўйида жойлашган. Бу ариқдан 
Боғот туманининг еттита қишлоғига сув 
боради. 

Хитой ариғи бўйлаб салкам тўрт чақи-
рим масофада жойлашган ҳудудимизда 
юз эллик гектар атрофида (хонадонлар 
томорқалари ва қўшимча ер майдонлари 
ҳам шу ҳисобга киради) экин ери бор. Кўп 
асрлардан бери шу манзилда яшаб келган 
ота-боболаримиз ўз эҳтиёжлари учун эки-
ладиган далаларни чиғир ёрдамида суғо-
ришган. Кексаларимизнинг эслашларича, 
учта жойда чиғир бўлган экан. 

Хуллас, ўтган асрнинг ярмидан бош-
лаб энди экин майдонлари насос ускуна-
лари билан суғорила бошланди. Эсимизни 
таниган давр, яъни 1960 йиллар адоғидан 
токи 2000 йилларгача биз тарафда фақат 
биттагина насос бор эди, холос. Ана 

шу ускуна ягона сув йўли – солма орқа-
ли барча экин майдонлари ва аҳоли то-
морқаларини сув билан мўътадил тарзда 
таъминлаб турарди. Насосни эслайман, 
фақат солярка ёқилғиси ҳисобига бети-
ним ишлаб ётарди.

Мустақиллик даврига келгач, кол-
хоз-совхозларга қарашли ер майдонлари 
янги тузилган фермерларга тақсимлаб бе-
рилганида бизнинг ҳудудда дастлаб 8 та 
катта-кичик фермер хўжалиги ташкил қи-
линди. Ва энг қизиғи, ана шу фермерлар 
ўзларига қарашли ерларни суғориш учун 
сув талашиб, охири ҳар бири алоҳида на-
сос ўрнатиб олди (ҳозирги кунда  бизда 
учтагина фермер хўжалиги қолган). Шу 
билан муаммо ечим топдими дейсизми? 
Аксинча, йўқ! Чунки аҳолига қарашли то-
морқалар ва қўшимча ерларга сув етка-
зиб беришда икки ўртада келишмовчилик 
пайдо бўлди ва охири одамлар ўзаро пул 
йиғиб, ҳалиги Хитой ариқнинг қулайроқ 
жойига сув чиқариш насослари ўрнатиш-
ди. Бу орада имкони бор айрим оилалар 
ўз шахсий насосларига ҳам эга бўлишди. 
Қисқагина фурсатда... тасаввур қиляпсиз-
ми, 22 та жойда насос пайдо бўлди!

Ғалати томони, муқаддам бир насосга 
мўлжалланган сув йўли – солма ҳалиям 
ўша-ўша. Шунинг учун бир солмага энди 
22 та насос сув қуяди. Кулгиси келади 
одамнинг. Аммо...

Экинларни суғориш даврида аҳоли 
ва фермерлар ўзаро келишиб, ўша сол-
мадан фойдаланадилар. Бу шундай тар-
тибда амалга ошади: фермер ўз насоси 
орқали сув чиқариб, тегишли майдони-
даги экинларига сув тарайди ва насосни 
ўчириб қўяди. Тўлиб оқаётган солмадаги 
қолдиқ сув яна камида бир соатча бекор-
га оқиб туради. Кейин томорқа эгаси ёки 
бошқа фермер насосини қўшади. Улардан 
кейин алоҳида насоси бор хўжаликлар 
шу зайил даласини суғоради. Бу жараён 
баҳор-ёз ва кузнинг илк ойларида кечаю 
кундуз тўхтовсиз давом этади, яъни 24 
соат давомида солмалар бўш турмайди. 
Муқаддам битта насос бор пайтлари хў-
жалик раҳбарлари ғўзаларни сув кундузи 
ҳавога буғланиб кетмаслиги ва яна экин-
ни қиздириб юбормаслик учун кўпроқ тун-
да суғоришарди. Кундуз кунлари насос 
“дам” оларди. Бугун-чи?

Ана шу экин майдонларига камида 

беш ой давомида кечаю кундуз сув ҳай-
далмоқда. Саратоннинг салкам эллик да-
ражали жазирамасида куппа-кундузи ҳам 
ё фермер, ё аҳолига қарашли насос бир 
лаҳза тинмайди. Энг ёмони, қанчадан-қан-
ча сув ҳавога буғланиб, яна ўзаро навбат 
алмашиш учун кетган бир соатлик вақтда 
ҳам сувнинг каттагина қисми беҳуда ерга 
сингиб кетади.

Кўряпсизми, сув исрофгарчилигининг 
кўзга ташланмайдиган  хунук кўриниши 
қаерда экан?

Муаммонинг иккинчи томони шу-
ки, ҳозирда барча сув насос ускуналари 
электр токи орқали ишлайди. Ўша 22 та 
деган насос суғориш мавсумида аҳоли 
эҳтиёжи учун кетадиган электр энергия-
сидан ўн-ўн беш баравар кўп электр энер-
гияси ишлатади. Яна денг, насослар иш-
га туширилаётган вақтда катта миқдорда 
ток зарурлиги учун электр тизимида кучли 
босим юзага келади. Бу эса айрим электр 
ускуналарини тезда ишдан чиқаради ҳам.

Бундан деярли ярим аср аввал ўрна-
тилган электр тақсимлагич ускунаси бу 
каби босим ва эҳтиёжга дош бера олмай 
қолгани учун ўтган ўн йилда ҳудудимиз-

да яна учта жойда янги электр тақсимла-
гичлар ўрнатишга мажбур бўлинди. Шун-
дай қилинмаса, аҳолимизнинг музлатгич 
ва бошқа электр ускуналари ишламай қо-
лиши аниқ эди.

Мана сизга электр энергияси қаерга, 
нимага ортиқча исроф бўлмоқда. Аслида 
ушбу юз эллик гектар майдонни мавсумда 
доимий сув билан таъминлаш учун битта 
каттароқ ҳажмдаги сув насоси етиб орта-
ди.  Ҳам сувдан, ҳам электр токидан те-
жаларди.

...Қирқ йилча бурун вилоятдаги юзта 
жамоа хўжалигида бир ярим минг атрофи-
да сув насослари бўлган. Беш йил олдин 
бир ҳисоботда Хоразмда 22 (!) мингдан 
ортиқ электр насослари борлигига кўзим 
тушганди. Ҳозир уларнинг сони 30 мингга 
етиб қолган дейишса ажабланмайман!

Фермер хўжаликлари эгалари би-
лан аҳоли ўртасида “насос талашиш”-
нинг келиб чиқиши сабаби, сарфланган 
электр учун тўловларга бориб тақалади. 
Бу низони ўз вақтида маҳалла фуқаролар 
йиғинлари масъуллари ҳал қилиш ўрнига 
 “Ўзларинг алоҳида насос ўрнатиб олин-
глар!” дея муаммодан осонгина чиқиб ке-

тиш йўлини тутишди. Ўз вақтида масъул-
лар (ахир ҳар бир ҳудудда кўчабошилар 
бор-ку) ўша низони ижобий ҳал қилиш-
ганида ҳам сув, ҳам электр энергияси-
ни тежайдиган муқим тизим яратиларди.  
Афсус, тескариси бўлди.  Оқибатда эса...

Мен юқорида ўзим истиқомат қилаёт-
ган кичик бир ҳудуддаги оддий манзарани 
баён қилдим. Бугун вилоятдаги юздан ор-
тиқ қишлоқнинг беш юздан ошиқ маҳалла 
ва ҳудудларида ҳам шундай аҳвол. Ҳар 
бир ариқ бўйлаб юрсангиз, кетма-кет ўр-
натилган сув насосларига дуч келасиз 
(ҳатто бир ўринда солма бошида ёнма-ён 
ўрнатилган тўрт-бешта насосга ҳам кўзи-
нгиз тушади). 

Сув эса энди чин маънода ҳаёт-мамот 
масаласига айланиб бораётгани ҳақиқат. 
Керак бўлса олтиндан ҳам қиммат бўлиши 
бежиз башорат қилинмаяпти. Унинг ҳар 
бир қатраси азиз ва қадрли экани ҳақида 
маъруза ўқиш шартмас, аксинча, қандай 
тежаш ва асраш ҳақида куну тун ўйлаш 
вақти келди!

Рўзимбой ҲАСАН,
“ХХI asr” мухбири

O‘zLiDeP Жиззах вилоят кенга-
ши “Аёллар қаноти” гуруҳи ташаббу-
си билан Шароф Рашидов туманида 
партиянинг “Намунали томорқачи аёл 
– фаровонлик бунёдкори!” лойиҳа-
си  доирасида “Хавослик” маҳалла 
фуқаролар йиғини хотин-қизлари учун  
маҳорат дарслари ташкил этилгани 
ҳам фикримизнинг далилидир.

Бу маҳалладаги 1 244 хонадонда 
8 053 нафар аҳоли истиқомат қила-
ди. Ҳудудда 22 нафар тадбиркор аёл 
фаолият олиб бораётир. Айни пайтда 
бу ҳудудда томорқачилик, тикувчилик 
ва бошқа соҳаларга хотин-қизлар-
ни жалб қилиш, уларни касб-ҳунар-
га ўқитиш борасида самарали тизим 
йўлга қўйилмоқда. Биз тилга олаётган 

амалий сабоқлар эса ушбу йўналишда 
амалга оширилаётган ишларнинг уз-
вий давоми бўлди.

Семинар тарзида ташкил этилган 
тадбирда тажрибали томорқачи Нафи-
са Бўриеванинг фаолияти ўрганилди.

Бундан уч йил олдин томорқачи-
лик билан шуғулланишни бошлаган  
Н. Бўриева дастлаб бир сотих май-
донда  иссиқхона қуриб,  қулупнай 
етиштиришга киришган эди. Германи-
ядан келтирилган қулупнай кўчатлари-
нинг маҳаллийлаштирилиши натижа-
сида  “Жиззах ифори” деб номланган 
иқлим шароитимизга мос, серҳосил 
янги нав яратилди. Ушбу қулупнай 

таъмини тотиб кўрганлар энди тажри-
бали аёлдан кўчат сўраб кела бошлаш-
гани бежиз эмас. Ишнинг кўзини бил-
ган соҳибкор бугунги кунда қулупнай 
кўчатларини  етиштириш билан тўла 
шуғуллана бош лади. 

– Тўғри, бошида қийинчиликлар 
ҳам бўлди. Бироқ бизнинг ўзбек аёл-
лари эплай олмайдиган иш борми 
дунё да, – дейди ярим ҳазил, ярим чин 
қилиб Нафиса Бўриева. – Албатта, 
ҳар қандай соҳанинг ҳам ўз машаққа-
ти, қийинчиликлари бўлиши табиий. 
Лекин бугун осмонга қараб мўъжиза 
кутиб яшайдиган замон эмас. Ҳалол 
ишлаган одам ҳеч қачон хор бўлмас-

лигини кўриб келяпмиз-ку. Шунинг 
учун ёнимга маслаҳат сўраб келаётган 
ҳар бир бошловчи боғбонми у, кўчат 
экиб тирикчилик қилмоққа чоғланган 
янги ишбилармонми, барибир, нима 
эксанг шуни ўрасан, меҳр билан ҳа-
лолликни танласанг, ютасан, дейман. 
Ўзимдан қиёс, мана, вақтида қўлим 
ишдан совиган маҳаллар ҳам бўлди. 
Лекин ортга қайтмадим, умидсизлик-
ка тушмадим. Ҳозир ишлайман деганга 
ҳамма шароит бор, имтиёз бор, фақат 
тўғри фойдаланиш керак. Давлатни 
ҳам, ерни ҳам, ўзини ҳам алдамаслик 
керак. Ана шундагина обрў, даромад, 
омад ўз-ўзидан ортингиздан келаве-
ради.  

Бугунги кунда қаҳрамонимизнинг 
оила аъзолари  7,5 сотих майдонда 
қулупнай кўчатлари етиштиришмоқда. 
Умуман олганда, ҳудудда қулупнай 
экишга бўлган қизиқишнинг йил сайин 
ортиб бораётгани биринчи навбатда 
унинг сердаромадлиги билан боғлиқ. 
Муболаға эмас, ҳатто оддий хона-
дондаги кафтдеккина ердан ҳам яхши 
меҳнат қилган оила йилига 100 милли-
он сўмдан ортиқ соф даромад қилиш 
имконияти бор. Бунинг учун фақат 
ҳафсала ва ҳаракат керак.

Тажрибали томорқачининг фао-
лиятини ўрганиш учун келган маҳал-
ланинг бир гуруҳ хотин-қизлари юқо-
ридаги фикрларимиз исботини ўз 

кўзлари билан кўриб, тўла ишонч ҳо-
сил қилдилар.  

Семинар якунида Нафиса Бўрие-
ва ўз томорқаларида қулупнай етишти-
риш ниятидаги аёлларга кўчатларни 
чин кўнгилдан текин тарқатди.

Тадбир ташкилотчиларининг ке-
йинги манзили Мунира Қўчқорова 
хонадони бўлди. Моҳир тикувчилар-
дан бири саналган Муниранинг ҳам 
ўз фаолиятини бошлаганига кўп бўл-
гани йўқ. Бироқ мутасаддиларнинг 
қўллаб-қувватлаши, тадбиркорнинг 
тинимсиз меҳнати боис маҳалладаги 
10 нафар хотин-қиз доимий иш билан 

таъминланди. Чеварлар тайёрла-
ётган маҳсулотлар қисқа муддат 
ичида ўз харидорини ҳам топиб 
улгурди.

Бу ерда ҳам маҳорат мак-
таби доирасидаги мулоқот таш-
кил этилиб, таклиф қилинган 
хотин-қизлар тикувчилик фаоли-
ятини йўлга қўйиш билан боғлиқ 
кўплаб саволларга атрофлича 
жавоб олдилар.

Баҳром МИРЗАҚОБИЛОВ,
“XXI asr” мухбири

ДАВЛАТНИ ҲАМ, ЎЗИНИ ҲАМ АЛДАМАСА БЎЛДИДАВЛАТНИ ҲАМ, ЎЗИНИ ҲАМ АЛДАМАСА БЎЛДИ

НАШР КЎРСАТКИЧИ: 406

Навбатчи муҳаррир:Навбатчи муҳаррир:
Фаррух ЖАББОРОВФаррух ЖАББОРОВ

MUASSIS: MUASSIS: TADBIRKORLAR VA ISHBILARMONLAR HARAKATI – TADBIRKORLAR VA ISHBILARMONLAR HARAKATI – 
O‘ZBEKISTON LIBERAL-DEMOKRATIK PARTIYASIO‘ZBEKISTON LIBERAL-DEMOKRATIK PARTIYASI

1 2 3 4 5 6Таҳрир ҳайъати:Таҳрир ҳайъати:
ТелефонларТелефонлар::  
қабулхона –  қабулхона –  
71 215-63-80  71 215-63-80  
(тел./факс).(тел./факс).

Обуна ва реклама  Обуна ва реклама  
бўлими –  бўлими –  

71 255-68-50.71 255-68-50.

“XXI asr” ижтимоий-сиёсий газетаси  “XXI asr” ижтимоий-сиёсий газетаси  
Ўзбекистон Матбуот ва ахборот  Ўзбекистон Матбуот ва ахборот  

агентлигида 2011 йил 14 июнда 0009-рақами билан агентлигида 2011 йил 14 июнда 0009-рақами билан 
рўйхатдан ўтказилган.рўйхатдан ўтказилган.

“Шарқ” нашриёт-матбаа акциядорлик  “Шарқ” нашриёт-матбаа акциядорлик  
компанияси босмахонасида чоп этилди.компанияси босмахонасида чоп этилди.

Корхона манзили: Корхона манзили: 
Тошкент шаҳри Буюк Турон кўчаси 41-уй.Тошкент шаҳри Буюк Турон кўчаси 41-уй.

Газета офсет усулида, А-2 форматида  Газета офсет усулида, А-2 форматида  
босилди. Ҳажми – 3 босма табоқ. босилди. Ҳажми – 3 босма табоқ. 

Буюртма рақами: Г – 245 Буюртма рақами: Г – 245 
Адади: 4851Адади: 4851

Баҳоси келишилган нархда.Баҳоси келишилган нархда.
Топширилди – 20:00Топширилди – 20:00

саҳифаловчи: саҳифаловчи: Маъруфжон РаҳмоновМаъруфжон Раҳмонов
дизайнер: дизайнер: Муҳаммадхон ЮсуповМуҳаммадхон Юсупов

Таҳририятга келган қўлёзмалар тақриз  Таҳририятга келган қўлёзмалар тақриз  
қилинмайди ва муаллифларга  қилинмайди ва муаллифларга  

қайтарилмайди.қайтарилмайди.

© “XXI asr”дан олинган маълумотларга манба  © “XXI asr”дан олинган маълумотларга манба  
сифатида газета номи кўрсатилиши шарт. сифатида газета номи кўрсатилиши шарт. 

Муаллифлар фикри таҳририят нуқтаи  Муаллифлар фикри таҳририят нуқтаи  
назаридан фарқ қилиши мумкин.назаридан фарқ қилиши мумкин.

Таҳририят манзили: Таҳририят манзили: 
Тошкент шаҳри  Тошкент шаҳри  

Нукус кўчаси 73Нукус кўчаси 73АА-уй.-уй.

электрон почта:электрон почта:
xxi_asr@umail.uzxxi_asr@umail.uz
xxi_asr@mail.ruxxi_asr@mail.ruБош муҳаррир Бош муҳаррир 

Норқобил ЖАЛИЛОВ Норқобил ЖАЛИЛОВ 

Актам ХАИТОВАктам ХАИТОВ
Бахтиёр ЯКУБОВБахтиёр ЯКУБОВ

Мавлуда ХЎЖАЕВАМавлуда ХЎЖАЕВА

Дилшод ШОУМАРОВДилшод ШОУМАРОВ
Сирожиддин САЙЙИДСирожиддин САЙЙИД  
Акшагул ТУЛЕГЕНОВААкшагул ТУЛЕГЕНОВА

Нодир ЖУМАЕВНодир ЖУМАЕВ
Шуҳрат АСЛОНОВШуҳрат АСЛОНОВ

Насимжон АЛИМОВНасимжон АЛИМОВ

IJTIMOIY-
SIYOSIY
GAZETA

“БОБУРНОМА” ДА 
ЯШАЁТГАН КАТТА КЎНГИЛ ИЗТИРОБЛАРИ

Заҳириддин Муҳаммад Бобур ҳақида сўз кетганда, ҳамиша шоҳ ва шоир деган таърифга дуч келамиз. 
Уларнинг бирини иккинчисидан устун қўйиб бўлмаслигини яхши биламиз. Шоҳ ва шоир Бобур деган бу ифодага 
аллақачон ўрганиб бўлганмиз. Ҳамма гап қисматга битилган мана шу шоҳлик ва шоирликда эканини ҳам 
тушунамиз. Тақдир бундай бир-бирига мувофиқ келиши қийин бўлган икки аъмолнинг рафторидан чигаллашиб, 
оғир йўлга кирганини ҳам тасаввур қиламиз: шоҳлик сиёсати, шоирликнинг ҳазин изтироблари... Бу тасаввурлар 
Бобурнинг юрт эгаллаш учун кечган жанглари, баъзан қаттиққўллик билан олиб борган сиёсати мужассам 
воқелик ва кўнгил ўртасида кечадиган катта кураш майдонига ўхшайди, гўё.

Газета таҳририят компьютерГазета таҳририят компьютер
марказида терилди.марказида терилди.

Даврон мени ўткарди сару сомондин,
Ойирди мени бир йўли хонумондин.

Гаҳ бошима тож, гоҳ балойи таъна,
Неларки бошимға келмади даврондин.

Шоҳлик азобларини бошидан кечирган, уларни шоир 
кўнглидан ўтказган Бобурнинг бундай ҳасби ҳол рубоийла-
ри, “Бобурнома” ўзгача фикрлашга имкон бермайди. Дунё 
китобхонлари севиб ўқийдиган инглиз, немис тилларида-
ги “Бобур – йўлбарс”, “Фарғоналик шаҳзода”, “Тож кийган 
дарвеш” каби асарларда ҳам, ўзбеклар орасида шуҳрат 
топ ган “Юлдузли тунлар” романида ҳам Бобур ҳақидаги бу 
тасаввурлар ўзгармайди. Чунки уларнинг ҳаммаси “Бобур-
нома”га таяниб ёзилган. “Бобурнома” эса улкан ва ноёб 
манба. Ундаги маълумотлар, ахборотлар, таъриф, тавсиф 
ва талқинлар ҳамма замонларда қимматли аҳамият касб 
этиб келмоқда. “Бобурнома”ни ўқиш – Бобурни таниш де-
мак. Бобурни янада яхшироқ билиш, унинг кўнглидаги 
қувончу ҳасратга ошно бўлиш истаги унинг шеърларини 
ўқишга ундайди. Шеърларни ўқиймиз. Кўнглимиз ҳам ос-
мон қадар юксалгандек бўлади, нимадир жонимизни ўр-
тайди, томирдаги қонимизнинг шовуллаб оқаётганини ҳис 
қила бошлаймиз... ва ўзини, тақдирини излаётган Бобурни 
таниймиз.

Не толеъдур, мангаки, ахтари бахтим топилмайди,
Фалак авроқини ҳар нечаким дафтардек ахтардим, – 

деб ёзғиради у.
Ҳа, фалакни дафтардек қанча варақлаб кўрмасин, шо-

ир у ердан ўз бахтининг юлдузини тополмади. Тақдир би-
тикларидан истаганингни тополмас экансан, яхшию ёмон 
ишларни кечирган бу бош учун ўзгаларнинг таънаю таъ-
рифлари бирдек эмасми? Бошидан шунча савдоларни ўт-
казган шоир ўзгалар гап-сўзининг “қадр”и нечоғлик экан-
лигини жуда эрта англаб етган эди:

Улуснинг таъну таърифи манга, Бобур, баробардур,
Бу оламда ўзумни чун ямон-яхшидин ўткардим.

Биз буларнинг ҳаммасини шеърнинг сеҳри деб ҳам 
ўйлаймиз. Бизни юксакликка ундаётган қанотларимизни 
йиғиб олмоқчи бўламиз. Чунки шеър тугаб, ҳаёт бошлана-
ётгандек – Бобурни таниш, англаш истагида “Бобурнома”-
ни ўқишга тутинамиз. Бобурнинг жангу жадалга, яшаш учун 
курашга, ўзи истагандек катта бир давлатни барпо этиш 
йўлидаги буюк ишларига ҳамроҳ бўламиз. Гоҳ жанг билан, 
гоҳ сулҳ билан эгалланган ерлар, мамлакатлар, ...йўқотиш-
лар ортидан келган топишлар. “Бобурнома”ни ўқир экан-
миз, бирдан қанотларни йиғиш эмас, аксинча, уларга эрк 
бериш кераклигини англай бошлаймиз.

Муаллифнинг ўзи “Вақоеъ” – “Воқеанома” деб атаган 
бу асар Бобур кўнглининг изҳори. Унда шоҳ ва шоир Бобур-
нинг бутун истеъдоди намоён. Асарнинг муайян қисмида 
ўзининг улкан мақсади, орзуларини амалга ошириш иста-
гида жангу жадаллар ичра сарсон-саргардон юрган Бобур 
қаттиққўл ва моҳир саркарда қиёфасида намоён бўлади. 
Оз сонли қўшини билан Султон Иброҳимнинг шу қадар 
кўпсонли лашкарини ярим кунда ер билан яксон қилишга 
муваффақ бўлгани ҳақида “Бобурнома” муаллифи шундай 
ёзади:

“...Тўлғамага тайинланган аскарларга ўнг ва чап қўлдан 
душманнинг орқа томонига ўтиб, ўқ отиб уруш бошлашлари, 
ўнг ва чап қанотлардагилар ҳам душман билан олишишла-
ри учун фармон бўлди. Тўлғамадагилар душман орқасига 
ўтиб, ўқ ота бошладилар. Чап қанотдаги Маҳдий Хожа жанг-
ни ҳаммадан олдин бошлаб юборди. Маҳдий Хожага қар-
ши бир тўда аскар бир фил билан бостириб келди. Маҳдий 
 Хожанинг одамлари жуда кўп ўқ отиб, уларни чекинишга 
мажбур қилди. Чап қанотга марказдан Аҳмадий парвоначи, 
Турдибек Қўчбек ва Муҳиб Али халифа ёрдамга юборилди. 
Ўнг қанотда ҳам жанг бошланиб кетди.

Муҳаммад Али кўкалдош, Шоҳ Мансур барлос, Юсуф 
Али ва Абдуллога марказ қўшини олдида туриб жанг бош-
лаш буюрилди. Устод Алиқули ҳам марказ қўшини олдида 
туриб фаранги (Фаранги – Европадан келтирилган отиш 
қуроли)дан отди. Мустафо тўпчи ҳам марказий қўшиннинг 
чап қанотидаги арава устидаги зарбзандан яхши зарбалар 
берди. Ўнг қанот, чап қанот, марказ ва тўлғамадагилар душ-
манни ҳар тарафдан ўраб олиб, устига ўқ ёғдириб, жангга 
астойдил киришдилар”...

“Бобурнома” саҳифаларида олиб борилган урушлар-
нинг бу каби тафсилотлари кўп учрайди. Лекин воқеалар-
нинг бундай тасвирланиши “Бобурнома”ни фақат жангно-
ма сифатида баҳолашга имкон бермайди. Шу боис Бобурни 

Юлий Цезарга қиёслаган катта олимлар, сиёсатчилар, 
унинг дилбар инсон, гўзал қалб эгаси бўлганини алоҳида 
эътироф этганлар, “Бобурнома”ни Цезарнинг “Коммента-
рийлар”идан устун қўйганлар. Чунки Бобурнинг асари ул-
кан қалб соҳибининг битикларидир.

Умри асосан сарсон-саргардонликда ўтган Бобур 
ўзини ҳамиша назорат қилишга ўрганган эди. Ҳар бир хат-
ти-ҳаракати учун доим ўзига ҳисоб бериб борар, бирор 
ножўя иш содир бўлса, унинг сабабини қидирар ва кўпинча 
бу сабабни ўзидан топар ва хатосини тўғрилашга ҳаракат 
қиларди. Албатта, ёшлик шавқи, руҳ эркинлиги, қалбнинг 
жўшқин истаклари уни ҳам кўнгилнинг кўчаларига кўп бор 
олиб кирган. Шуларни эслар экан, адиб “Бобурнома”да 
шундай ёзади:

“Илгарилари яхшими-ёмонми, жиддийми ё ҳазилми, 
нима хаёлимга келса, мутойиба йўли билан баъзан шеър қи-
либ айтардим, – деб ёзади Бобур. – Жуда ёмон ва қўпол 
шеър бўлса ҳам ёзиб қўйиларди. “Мубаййин”ни шеърга со-
лаётган чоғим, ожиз хаёлимга ва маҳзун кўнглимга сўзларни 
бундай қайд этган тилга ва фикрни ёмон сўзларга сарфла-
ган кўнгилга ҳайф; бундай маънони пайдо қилган ва яна қў-
пол хаёлларни хотирга келтирган ундай кўнгилга афсуслар 
бўлсин, деган фикр келди.

Бир-икки кун ўтиб, Бигромга келиб тўхтаганимизда 
тумов бўлиб, иситмаладим. Бу шамоллашим йўталга олиб 
келди. Ҳар йўталганда қон тупурардим, кўп иситмаладим. 
Бу иситма қондан эди. Дард қаердан эканлигини тушун-
дим...

Не қилайин сенинг била, эй тил,
Жиҳатингдин менинг ичим қондур,

Неча яхши десанг бу ҳазл ила шеър –
Бириси фаҳшу бири ёлғондур,

Гар десанг куймайин бу журм била,
Жилавингни бу арсадин ёндур.

Тавба қилиб... яна бошдан гуноҳларимни кечиришини 
ёлвориб, узр сўраб, кўнгилни бундай бўлмағур хаёллардан, 
номуносиб ишлардан тиндириб, қаламни синдирдим...”

Сўзга бундай муносабат унинг иймон-эътиқоди билан 
боғлиқ. Шоҳлиги каби сўзни ҳам Бобур қисмат деб билди. 
Шунинг учун руҳиятидаги маҳзунлик, танасидаги дард ҳам 
сўзга боғлиқлигини ҳеч кимга ўхшамаган даражада ҳис 
этарди. Асарнинг яна бир ўрнида тўғри – ҳақ сўзнинг тана-
сидаги дарддан халос бўлиш учун ёрдам берганини бошқа 
бир воқеага боғлаб шундай эслайди:

“...Сафар ойининг йигирма еттинчисида, сешанба куни 
кечаси ҳазрат Хожа Убайдуллоҳнинг “Волидия” рисоласини 
назмда битиш кўнглимдан ўтди. Ҳазратнинг руҳига илтижо 
қилиб, кўнглимдан ўтказдимки, агар бу манзума ҳазратга 
мақбул бўлса, “Қасидаи Бурда” мақбул тушиб, фалаж каса-
лидан холос бўлгани каби мен ҳам бу хасталикдан қутулгай-
ман ва бу назмимнинг қабулига далил бўлгай. Шу ният би-
лан рисолани назм этишни бошладим. Ўша кеча ўн уч байт 
айтилди. Мен ҳар куни ўн байтдан кам ёзмаслик мажбури-
ятини олдим. Адашмасам, фақат бир кун ёзолмадим. Ўтган 
йили ва умуман, ҳар сафар шу хасталик бошланса, у камида 
бир ой давом этарди. Тангри инояти билан, ҳазратнинг ҳим-
матидан ойнинг йигирма тўққизинчисида, пайшанба куни 
бироз руҳсизландим ва шу билан бу касалдан халос бўлдим. 
Раби ул-аввал ойининг саккизинчисида, шанба куни рисола 
сўзларини назмга солиб тугатдим. Бир куни эллик икки байт 
ёзилди”.

“Бобурнома”даги бундай инончларнинг ифодаси, 
уларнинг таъбири, айниқса, Бобур тақдирида Хожа Аҳрор 
билан боғлиқ воқеалар талқини унинг фавқулоддаги истеъ-
доди ҳақида ўйлашга мажбур қилади. Хожа Аҳрор Бобур-
нинг тушларига кўп бор кирган. Хожа Аҳрорни ўзига ғойи-
бона пир деб билган Бобур у зотдан тушлари орқали ҳам 
мадад олган. Бобур саргардонлик йиллари бошидан ўтган 
бир воқеани эслайди. Бу воқеа унинг душман қўлида ўлим 
билан юзма-юз келган ва ундан ўзга чора йўқлигини тан 
олиб турган пайти содир бўлганди:

“Ўрнимдан туриб, боғнинг бир гўшасига бордим. Ўзим 
билан ўзим мулоҳаза қилдим. Дедимки: “Киши агар юз, бо-
рингки, минг йил яшаса ҳам, охири ўлмоқ керак...

Ўлимни бўйнимга олдим. Ўша боғда бир сув оқиб 
келарди, таҳорат олдим. Икки ракъат намоз ўқидим. Бо-
шимни муножотга қўйиб, тилак тилаётган эдимки, кўзим 
уйқуга кетибди. Туш кўряпман: Хожа Яъқуб (Хожа Яҳёнинг 
ўғли, ҳазрати Хожа Убайдуллоҳнинг набиралари) рўпа-
рамга оқ-қора тусдаги отда, шундай от минган кўп от-
лиқлар билан келдилар. “Ғам емангиз. Хожа Аҳрор мени 
сизга юбордилар”, дедилар. “Биз уларга Оллоҳдан мадад 

сўраб, подшоҳлик тахтига ўлтурғизганмиз. Ҳар ерда муш-
кул иш тушса, бизни назарига келтуриб ёд этсин, биз ўша 
ерда ҳозир бўлурмиз”, деб тайинладилар. Ҳозир ушбу со-
атда фатҳ ва ғалаба сизнинг томондадир. Бош кўтаринг. 
Уйғонинг”.

Бобур бу сафар ҳам омон қолади. Ҳар гал танг аҳвол-
га тушганида, ўлим билан юзма-юз келганида, мағлуби-
ят остонасида турганида унинг мадад топиши, кимлардир 
ишониши қийин бўлган муваффақиятлари замирида руҳо-
ниятининг бутунлиги ва иймонининг саломатлиги турарди, 
аслида.

Айни пайтда, Бобур ҳаётсевар инсон эди. Қаерга 
бормасин, ўша ернинг табиатини меҳр билан тасвирлай-
ди. Гўзал манзараларга ошиқ бўлиб қолади. Қишнинг 
қорли бўронлари, баҳорнинг дилкаш рангинлиги, кузнинг 
ғамгин хазонлари “Бобурнома”даги энг таъсирли саҳи-
фалардан. 

“Бобурнома”да тасвир этилган воқеалар ичида яша-
ётган катта кўнгил бор. Гоҳ бу воқеалар шиддатида ёнган, 
гоҳ ёлғизликнинг сокин гўшасини макон тутган, гоҳ ватан 
соғинчидан ўртанган, гоҳида ҳаётнинг бор шодлигу қу-
вончларидан дунёни унутмоқчи бўлган кўнгил у. Воқеалар 
ичра – шоҳ, кўнгилда – шоир бўлиб яшаган улкан ҳодиса-
дир Бобур. Бобурнинг кўнгли кўпинча, ёлғизликка мойил 
бўлса-да, подшоҳлик билан ёлғизлик мувофиқ эмаслигини 
яхши билгани учун буни кўп эслайди ва ўзи билан кураша-
ди. Ўғли Ҳумоюнга битган мактубида ҳам унга бу борада 
ўгитлар беради: “...хатларингда ёлғизлик, ёлғизлик деб 
ёзибсан. Подшоҳликда бундай дейиш айбдир. Ахир айтади-
лар-ку:

Агар пой банди ризо пеш гир,
Ва гар яксувори сари хеш гир.

(Агар оёғинг банд бўлса, ризони олдингга қўй,
Агар танда сувора бўлсанг, ўз бошингга бор.

Яъни: жангга боғланган бўлсанг, бошингга келган ҳар 
нарсага рози бўл, агар ҳеч нарсага боғланмаган бўлсанг, йў-
лингдан қолма, кетавер.) Ҳеч бир банд подшоҳлик бандича 
бўлмас. Подшоҳлик билан ёлғизлик мувофиқ келмас”.

Бобурнинг ўзи ҳам ёлғизлик ҳақидаги ўйларини, изти-
робларини кўнглига яширди, шеърларига кўчирди, ҳаётда 
эса катта шавқ ва шижоат билан яшади, қаерга бормасин, 
бунёдкор бўлишга интилди. Бобурнинг таъкидлашича, ақл 
эгаси бўлган ҳар қандай одам, ортидан ёмон сўз билан 
эсланадиган ишларга нега қўл ураркан, эс-ҳуши жойида 
бўлган ҳар бир киши дунёдан ўтгач, таҳсинлар билан эсла-
надиган ишларни қилишга нега уринмас экан. Исмнинг ёдга 
олинишини ҳакимлар иккинчи умр деганлар.

Бори элга яхшилиғ қилғилки, мундин яхши йўқ,
Ким, дегайлар даҳр аро қолди фалондин яхшилиғ! –

дейди шоир бир ғазалида.
Бундай фикрлар, айниқса, унинг Ҳиндистонни эгал-

лагандан кейинги фаолиятида яна ҳам ёрқинроқ кўрина-
ди. Нималарни бошидан кечирмадилар Бобур ва унинг 
ҳамроҳлари Ҳиндистонга кетиб. Иссиқ ҳаво, чанг ва ша-
мол Мовароуннаҳр ва Хуросоннинг босафо ерларидан кет-
ган бекларни, мулозимларни, аскар ва ходимларни қаттиқ 
қийнади. Кимлардир кетиш тараддудига ҳам тушди. Одам-

лардаги бундай беқарорликни кўриб, барча бекларни 
чақириб, кенгаш ўтказган Бобур:

“Неча йиллар ҳаракат қилиб, машаққат чекиб, 
узоқ ерларни босиб ўтиб, лашкар тортиб, ўзимизни ва 
лашкарни жанг ва ўлим хатарига солдик. Тангрининг 
марҳамати билан шунча кўп душманни енгиб, бундай 
катта мамлакатни эгалладик. Энди эса қандай куч ва 
зарурият мунчалар жон тортиб олган ерларимизни 
ҳеч бир сабабсиз ташлаб кетишга мажбур қилмоқда. 
Ким бизга хайрихоҳ бўлса, бундан кейин бу каби сўз-
ларни айтмасин, кимки тоқат қилолмай кетишни ният 
қилган бўлса, кетсин, кетгач, қайтиб келмасин”, деган 
таъсирли гапни айтади. Бу сиёсат кўпчиликни ҳушёр 
торттирган эди.

Ҳиндистоннинг битта камчилиги – унда оқар сув-
нинг йўқлиги эди. Қаердаки ўрнашмоқчи бўлсалар, 
чархлар ясаб, оқар сув ўтказиб, режа билан боғлар 
барпо қилишни ўйларди подшоҳ Бобур. Ограга кел-
ганларидан бир неча кун ўтиб, шу ишни амалга оши-
риш ниятида Жуун дарёсидан ўтиб, боғ қуриш учун 
ерларни кўриб чиқади. Бу ерлар шу қадар кўримсиз 
ва хароб эдики, уни кўнгли тортмай ва қониқмай яна 
сувдан кечиб қайтиб кетади. Чорбоғ ҳақидаги фикр-
лари ҳам хаёлидан кўтарилади, аммо Ограга яқин 
бош қа бир бўш ер ҳам йўқ эдики, бир неча кундан сўнг 
иложсиз шу ернинг ўзида иш бошлайдилар.

“Аввал катта қудуқ қазилди, – деб ёзади Бобур, 
– ҳозир ҳаммом суви ўша ердан олинади. Яна анби-
лий дарахтлари ўсиб ётган ва саккиз бурчакли ҳовуз 
қурилган бир бўлак ерда ишладик. Ундан сўнг катта 
ҳовуз ва ҳовли барпо бўлди. Кейин тош иморат олди-
даги ҳовуз ва толор қурилди. Ундан сўнг “Хилватхо-
на” боғчаси ва уйлар бино бўлди. Ундан сўнг ҳаммом 
қурилди. Бундай кўримсиз ва бетартиб Ҳиндда яхши 
тартибли бинолар ва текис боғлар барпо этилди. Ҳар 
гўшада, ҳар бурчакда ёқимли гулзорлар, ҳар бир гул-
зорда тартиб билан экилган яхши гул ва настаринлар 
етилди”.

Ҳиндистонни обод қилди, у ерда ўзи истаган-
дек яшашга ҳаракат қилди. Лекин унинг кўнгли ўзи 
севган гўзал Кобулга талпинарди, бобо юрти Са-
марқанд бир зум ҳам ёдидан чиқмасди. Шу боис 
 Ҳумоюнга ёзган мактубида кўнгли тубида сақлаб 
юрганларини очади:

“Агар Тангрининг марҳамати билан Балх ва 
Ҳисор вилоятларини қўлга киритиш насиб этса, 
Ҳисорга сен ўз одамингни қўй, Балхда Комрон-
нинг одами турсин. Агар Тангрининг инояти билан 
Самарқанд ҳам фатҳ этилса, Самарқандда ўзинг ўтир... 
Жуда кўп фатҳ ва зафарларни Кобулда эканимда кўр-
дим. Шу боис Кобулни яхши ниятларимга эришган жой 
деб билдим ва уни ўз ихтиёримда қолдирдим. Ҳеч би-
рингиз унга таъма қилмагайсиз...”

 ...Заҳириддин Муҳаммад Бобур ўзини Кобулга дафн 
этишни васият қилади. Унинг бу тилаги вафотидан бир неча 
йил ўтгач, хокини кўчириш орқали бажо этилади.

“Бобурнома”ни кўчирган номаълум котиб айтганидек, 
қобил подшоҳнинг яхшиликларини айтиб ва ёзиб тугатиш 
маҳол.

Бобур шеърлари, “Бобурнома” кишини уйғоқ-
ликка чорлайди, унга қанот беради, руҳлантира-
ди, қалбининг тубига назар ташлашга, яхши-ёмон-
ни фарқлашга ўргатади. Худо берган умрни беҳуда 
сарфламасликка, умрни қадрлашга, демак, ўзгалар-
ни ҳам севишга ўргатади.

Эҳтимол, Бобурнинг ўзи фалакни неча бор варақлага-
ни билан тополмаган бахт юлдузи унинг асарларига тақдим 
этилгандир.

Каромат МУЛЛАХЎЖАЕВА,
филология фанлари номзоди


